
Yn dilyn arolwg ym mis Hydref 2023 mae Estyn wedi cyhoeddi 
adroddiad ar waith Ysgol Gynradd Dolau gan nodi safon uchel y 
darpariaeth. Dyma drosolwg o’r canfyddiadau:- 
    ‘Mae Ysgol Gynradd Dolau yn gymuned ddysgu gyfeillgar, 
fywiog a chynhwysol lle mae gan bawb ddisgwyliadau a 
dyheadau uchel ohonyn nhw eu hunain ac eraill. Mae disgyblion 
yn falch o fod yn rhan o’r ysgol ac yn ymdrechu’n frwdfrydig i 
gyflawni hyd eithaf eu gallu. Maent yn parchu ei gilydd ac yn 
cefnogi’i gilydd ag aeddfedrwydd cymeradwy wrth iddynt 
weithio a chwarae. Mae ymddygiad bron pob un o’r disgyblion 
yn dda. Mae’r ysgol yn hyrwyddo diwylliant diogelu cryf, ac o 
ganlyniad, mae disgyblion yn mwynhau eu profiadau dysgu ac 
yn teimlo’n ddiogel yn yr ysgol. 
   Mae llawer o ddisgyblion yn gwneud cynnydd cryf yn 
datblygu eu medrau iaith, rhifedd a digidol o’u mannau 
cychwyn. O ganlyniad i ymrwymiad yr ysgol i hyrwyddo 
dwyieithrwydd, mae disgyblion o ddosbarthiadau cyfrwng 
Cymraeg a Saesneg yn gwneud cynnydd da yn y ddwy iaith ac 
yn manteisio ar bob maes dysgu yn hyderus. 
   Mae cwricwlwm yr ysgol yn eang a chytbwys. Mae athrawon 
yn cynllunio profiadau dysgu difyr a chyffrous sy’n annog 
disgyblion i archwilio, bod yn chwilfrydig a datblygu’n 
ddysgwyr annibynnol. Mae disgyblion yn cyfrannu’n briodol at 
beth maent yn ei ddysgu, a sut, wrth i’w syniadau a’u hoff 
bethau gael eu hymgorffori mewn gweithgareddau a themâu. 
Mae gweithgareddau’n herio disgyblion yn bwrpasol ac mae’r 
ardaloedd dysgu dan do ac awyr agored yn lleoedd prysur a 
chynhyrchiol.  
   Mae’r pennaeth yn arweinydd ysbrydoledig. Mae’n eiriolwr 
dygn ar gyfer yr holl ddisgyblion a staff, ac mae ei weledigaeth 
wedi’i seilio ar ddyheu’n barhaus am y safonau, y cynnydd a’r 
lles gorau oll i bawb. Caiff y pennaeth ei gynorthwyo’n hynod 
effeithiol gan dîm o staff sydd wedi’u cymell ac yn ymroddgar. 
Maent yn elwa’n fawr ar y cyfleoedd rhagorol ar gyfer datblygu 
arweinwyr yn yr ysgol sy’n effeithiol ar gyfer profiadau dysgu a 
chynnydd disgyblion. Mae’r llywodraethwyr yn cefnogi’r ysgol 
yn fedrus ac yn frwdfrydig ac mae ganddynt ddealltwriaeth gref 
o’u dyletswyddau a’u rhwymedigaethau. Maent yn rhoi cymorth 
pwrpasol i arweinwyr a staff ac yn sicrhau bod yr ysgol yn 
gwneud y defnydd gorau o’i hadnoddau.’ 
 

Arolwg Estyn yn Canmol Ysgol 
Gynradd Dolau 

Newid Polisi Cludo Plant i’r Ysgol 

Mae Cyngor Sir Rhondda Cynon Taf yn ymgynghori ar Bolisi 
Cludo Disgyblion o'r Cartref i'r Ysgol. 
   Ar hyn o bryd, mae'r Cyngor yn darparu cludiant i bob disgybl 
sy'n byw 1.5 milltir i ffwrdd o'u hysgol gynradd a 2 filltir o'u 
hysgol uwchradd. Mae hyn uwchlaw’r gofyniad cyfreithiol 
statudol sydd wedi'i bennu gan Lywodraeth Cymru. 
   Os caiff y newid i'r gwasanaeth ei gymeradwyo, bydd y 
Cyngor yn darparu Cludiant o'r Cartref i'r Ysgol i bob disgybl 
sy'n byw 2 filltir neu ymhellach i ffwrdd o'u hysgol gynradd a 3 
milltir neu fwy i ffwrdd o'u hysgol uwchradd. 
   Mae rhieni yn pryderu am yr effaith fydd y newid yn cael ar 
ysgolion Cymraeg yn arbennig. Yn ôl un rhiant, “Os daw’r 
newidiadau i rym bydd llai o siaradwyr Cymraeg am na fydd yn 
bosib i blant cyrraedd ysgolion Cymraeg, bydd llawer mwy o 
drafnidiaeth ar y ffordd, cynnydd yn y problemau parcio ger 
ysgolion a perygl dybryd i blant fydd yn cerdded i’r ysgol.” 
   Bydd y newidiadau yn effeithio ar gludiant i blant sy’n mynd i 
nifer o’r ysgolion cynradd ac hefyd i ddisgyblion Ysgol Gyfun 
Llanhari sy’n dod o Bontyclun a disgyblion Ysgol Gyfun Garth 
Olwg sy’n dod o Drefforest, Rhydfelin a Beddau. 
   Mae’r cyngor wedi cyhoeddi mapiau sy’n dangos y 
newidiadau ac mae’r Ymgynghoriad yn parhau hyd yr 8fed 
Chwefror. 

Eisteddfod 
Genedlaethol 

2024  
 

Yn rhifyn diwethaf 

Tafod Elái, nodais fod y 

Gronfa Leol wedi codi 

£70,000. Rydyn ni erbyn 

hyn wedi codi £113,000. 

Mae gwir fwrlwm ar 

draws yr ardal a phawb 

yn gweithio mor galed i godi arian – o foreau coffi i gigs i 

ddosbarthu rhosynnau Santes Dwywen i ddarlithoedd. Mae 

gwledd o adloniant bob wythnos. Yr hyn sy’n wan yw nawdd 

gan fusnesau. Os gwyddoch am unrhyw fusnesau a hoffai 

gefnogi’r Eisteddfod, rhowch wybod. 

   Cododd Y Raffl Fawr ddiwethaf dros £9,000 felly rydyn ni’n 

cynnal raffl arall. Diolch unwaith eto i gwmni argraffu Zenith 

am argraffu’r tocynnau am ddim i ni. Glas yw’r lliw y tro hwn, 

fel y gwelwch chi yn y llun isod. Diolch i Bethan Ford a Danny 

Grehan am fodelu ein crysau T newydd. Byddwn ni’n eu 

gwerthu yn y gweithgareddau codi arian.  

   Cofiwch annog cymaint â phosib o bobl i ddod yn rhan o Gôr 

yr Eisteddfod – mae’n gyfle i ddenu pobl i’r Maes a theimlo’n 

rhan o’r bwrlwm. Ac mae cyfle i gorau lleol sy ddim yn arfer 

mynd i’r Eisteddfod gystadlu mewn cystadleuaeth newydd sbon: 

Côr Newydd i’r Eisteddfod.  

Helen Prosser  
(Cadeirydd Eisteddfod Genedlaethol  

Rhondda Cynon Taf) 

Clwb Rygbi Pentyrch 

 
Cydnabyddir nawdd  
Llenyddiaeth Cymru  

Côr yr Eisteddfod 2024 
 
Bydd cyfle i drigolion o bob rhan o’r 
dalgylch i fod yn rhan o ddau brosiect 
cyffrous, sy’n plethu gyda rhaglen 
artistig Eisteddfod Rhondda Cynon Taf.  
   Cofrestrwch gyda Chôr yr Eisteddfod i 
fod yn rhan o sioe gerdd gyffrous i'w 
pherfformio ar Lwyfan y Pafiliwn ym 
Mharc Ynysangharad, Pontypridd ym 
mis Awst.  
   50 mlynedd yn ddiweddarach mae Nia 
Ben Aur - sioe wreiddiol i'r Eisteddfod - 
yn ailymddangos, ar ei newydd wedd, ar 
lwyfan y Pafiliwn. 
   Gyda chymaint o ddrygioni yn y Byd, 
ag adnoddau yn pylu, a’r diffyg gofal o’n 
gilydd, mae Osian, y breuddwydiwr, y 
bardd, y meddyliwr yn cytuno i gynnig 
sy'n ymddangos yn rhy dda i'w wrthod. 
Yn yr addasiad hudolus hwn o'r Opera 
roc Gymraeg gyntaf, Nia Ben Aur, a yw 
Tir na n'Og  yn troi allan i fod y 
baradwys yr ydym i gyd 
yn dymuno amdano, neu 
yn ddihangfa gyfleus a 
thrap sy'n ein hudo i 
leihau'r hyn sydd fwyaf 
pwysig i ni? 
   Dewch ar daith 
gerddorol ym mis Awst 
eleni ac ymdrochwch 
mewn tirwedd sonig 
wedi'i hail-ddychmygu a'i 
ail-weithio gyda 
dylanwadau cerddorol 
traddodiadol o Gymru, 
Iwerddon a Llydaw yn 
plethu gwreiddiau ein 
gorffennol gyda seiniau 
blaengar y presennol.  
   Bydd y cynhyrchiad yn 
ddehongliad cyfoes o 
chwedl Geltaidd Nia Ben 
Aur, ac yn gyfuniad 

egnïol o dalent a thraddodiad arddulliau 
roc a gwerin yr ardal. 
   Arweinyddion y Côr - Gavin Ashcroft, 
Elin Llywelyn-Williams, Osian 
Rowlands. Cyfarwyddwr Angharad Lee. 
Sgriptiwr - Nia Morais. Cyfarwyddwyr 
Cerddorol - Sam Humphreys, Patrick 
Rimes, Richard Vaughan. 
   Bydd cyfle hefyd i’r côr berfformio 
Teyrnasoedd y Ddaear, J. Ambrose 
Lloyd, fel rhan o Gymanfa Ganu’r 
Eisteddfod a fydd dan arweiniad Wil 
Morus Jones. Ceir mwy o wybodaeth yn 
yr ymarfer cyntaf. 
   Bydd ein cyfarfod ac ymarfer cyntaf ar 
ddydd Sul 4 Chwefror, am 16:00 - 18:00 
ar Gampws Trefforest, Prifysgol De 
Cymru. Ymarferion ychwanegol: 3 a 17 
Mawrth, 28 Ebrill, 9 a 30 Mehefin, 14 a 
28 Gorffennaf a 2 Awst.  
   Croeso i bawb 16+.  
   Gellir ymuno â’r Côr drwy gofrestru ar 
wefan yr Eisteddfod. 

Ar drywydd llên yn 

Rhondda Cynon Taf - 3 

 
Cyn croesi’n derfynol o’r 19g i’r 

ugeinfed ganrif, mae’n werth rhoi sylw i 

ddau archdderwydd o Gwm Cynon, ac i 

fardd o Gwm Rhondda a fu farw’n rhy 

ifanc o lawer. Ddylen ni ddim anghofio 

chwaith am y penillion syml a swynol, 

sef Tribannau Morgannwg, a fu’n 

bwysig iawn yn nhraddodiad llenyddol 

yr ardal am ganrifoedd. 

 

Tribannau Morgannwg 

Mae’r gân adnabyddus ‘Ym 

Mhontypridd mae ’nghariad’ yn 

enghraifft o gyfres o dribannau.  

 
Ym Mhontypridd mae ’nghariad, 
Ym Mhontypridd mae ’mwriad, 

Ym Mhontypridd mae merch fach lân, 
O, ’i chael o fla’n y ffeirad! 
 

   Mae’r odl gyrch (rhwng ‘lân’ a ‘fla’n’) 

yn un o nodweddion y triban. (A 

chofiwch am acen y Wenhwyseg wrth eu 

dweud.) Yn ôl Yr Athro E Wyn James 

mewn erthygl yn Y  Dinesydd,  2021, 

mae’r mesur yn tarddu o’r englyn cyrch 

yn yr Oesoedd Canol, ac roedd yn cael ei 

ganu ledled Cymru. Ond, meddai’r 

Athro, ‘mor agos oedd ei gysylltiad â 

Morgannwg erbyn y 19eg ganrif fel y 

gallai tribannwr o Aberdâr o’r enw 

Jenkin Howell (1836–1902) ganu fel 

hyn:  

Mae gwŷr y North ers oesau  

Yn hoffi caeth fesurau,  

Ond triban hen Forgannwg wen  

Ar fawl neu sen yw’r gorau.’ 
 

   Cewch ragor o enghreifftiau o 

dribannau’r cymoedd hyn yn Cerddi’r 

Cymoedd, gol. Manon Rhys, Gwasg 

Gomer, 2005. Diddorol, er enghraifft, 

yw’r tri thriban i drên Richard 

Trevethick, t. 117. 

 

Cynonfardd (1848-1927) 

Rhaid cyfaddef nad oeddwn wedi clywed 

am Cynonfardd (Thomas Edwards wrth 

ei enw bedydd) nes imi weld erthygl 

arno gan W. Arvon Roberts mewn hen 

rifyn o Y  Casglwr (Haf 2020). Fe’i 

ganed yn Abertawe, ond symudodd yn 

ifanc i Gwm-bach, Aberdâr. Treuliodd y 

rhan fwyaf o’i oes yn weinidog ar rai o 

eglwysi mwyaf yr Annibynwyr yn Ohio 

a Pennsylvania yn Unol Daleithiau 

America. 

   Fel arweinydd eisteddfodau, yn hytrach 

nag fel bardd, yr oedd Cynonfardd 

enwocaf (er iddo ennill cadair Eisteddfod 

Scranton am bryddest i’r Mayflower, a 

chyhoeddi llyfr, Y  Mayflower a 

Chaniadau Eraill yn 1877). Roedd wedi 

astudio ac ennill graddau mewn siarad 

cyhoeddus. Daeth i Gymru i arwain 

pump o Eisteddfodau Cenedlaethol 

rhwng 1891-7.  

   Cyn agor Eisteddfod Rhondda Cynon 

Taf 2024 ym Mhontypridd, mi fentra i y 

byddwn wedi clywed fwy nag unwaith 

am yr Eisteddfod Genedlaethol fawr a 

gynhaliwyd ar Barc Ynysangharad yn 

1893. Yr un flwyddyn, cynhaliwyd 

eisteddfod fawr arall, sef ‘Eisteddfod 

Ffair Fawr y Byd’, Chicago. A do, bu 

Cynonfardd yn arwain yn yr eisteddfod 

honno hefyd. 
 

Dyfed (1850-1923) 

Enillydd y gadair yn Chicago, am ei 

gerdd ‘Iesu o Nazareth’, oedd Dyfed, 

neu Evan Rees, un arall a fagwyd yng 

Nghwm Cynon. Naw mis oed oedd pan 

symudodd y teulu o Gas-mael, sir 

Benfro, ac yn wyth mlwydd oed roedd 

Evan yn gweithio dan ddaear yng nglofa 

Blaen-gwawr, Aberdâr. Cafodd ei 

ordeinio’n weinidog gyda’r 

Methodistiaid Calfinaidd, ond yr 

Eisteddfod fu canolbwynt ei fywyd. 

Bu’n feirniad cenedlaethol am ryw 40 

mlynedd (gan gynnwys ym Mhontypridd 

yn 1893) ac yn archdderwydd Gorsedd y 

Beirdd am 21 mlynedd. Enillodd bedair 

cadair genedlaethol, ac mae’n haeddu 

clod hefyd am iddo ddarlithio ledled 

Cymru gan godi ymwybyddiaeth o’n 

hanes a’n llenyddiaeth, a rhannu 

gwybodaeth a gasglodd ar ei deithiau 

helaeth dramor. Mae’n enwog hefyd fel 

yr archdderwydd yn Eisteddfod 

Penbedw, 1917 – Eisteddfod y Gadair 

Ddu. 

   Mae cysylltiad pellach rhwng Dyfed a 

Chynonfardd. Urddwyd Cynonfardd yn 

Archdderwydd cyntaf America yn 

Pittsburgh yn 1913, gan Archdderwydd 

Cymru ar y pryd, a Dyfed oedd hwnnw.  
 

Ben Bowen (1878-1903) 

Er i Ben Bowen 

gael ei eni rhyw 

30 mlynedd ar 

ôl Cynonfardd a 

Dyfed, digon 

tebyg oedd ei 

gefndir. Yn 

ddeuddeg oed, 

dechrau 

gweithio dan 

ddaear, ond 

paratoi wedyn ar 

gyfer y 

weinidogaeth (gyda’r Bedyddwyr y tro 

hwn). Roedd dylanwad eisteddfodau yn 

gryf arno yntau, ond rhywsut mae 

rhywun yn synhwyro newid yn y gwynt. 

Erbyn 1893, roedd Prifysgol Cymru wedi 

ei sefydlu, a threuliodd Ben Bowen 

flwyddyn yng Ngholeg y Brifysgol, 

Caerdydd yn 1899-1900, cyn i’w iechyd 

dorri. Roedd yn ddyn ifanc galluog a 

darllengar, yn cymryd diddordeb mewn 

llenyddiaeth Gymraeg, Saesneg ac 

Almaeneg yn ogystal ag yn syniadau 

gwyddonol ei ddydd. Oherwydd y 

syniadau anghonfensiynol roedd yn eu 

cyhoeddi, cafodd ei ddiarddel gan ei 

eglwys, Moriah, Pentre. Bu farw’n ifanc 

cyn gwireddu ei lawn addewid fel bardd, 

ond cyhoeddwyd llawer o’i waith ar ôl ei 

farw gan ei frawd hŷn, Myfyr Hefin. 

   Methais â gweld enghreifftiau o waith 

Cynonfardd na Dyfed yn The Oxford 

Book of Welsh Verse, gol. Thomas Parry, 

ond mae englyn o waith Ben Bowen 

ynddo.  

 

Ymdawelaf, mae dwylo – Duw ei hun 

Danaf ymhob cyffro; 

Yn nwfn swyn ei fynwes O 

Caf lonydd, caf le i huno. 

 

   Englyn syml a dirodres – gwahanol i 

lawer o farddoniaeth y cyfnod. O feddwl 

amdano’n brwydo afiechyd, yn cael ei 

ddiarddel gan ei eglwys ac yn marw’n 25 

oed, mae’n englyn sy’n cyffwrdd â’r 

galon. Os oes gennych gopi o Cerddi’r 

Cymoedd, mae’n werth darllen ‘Moel 

Cadwgan’ hefyd, ar d.45. 

   Roedd y beirdd Euros Bowen a Geraint 

Bowen, a’r addysgwr a’r gwas sifil Syr 

Ben Bowen Thomas, i gyd yn neiaint i 

Ben Bowen. 
Glenys M Roberts 

Parhad tudalen 5 > 

PONTYPRIDD  

Colled 

Bu farw Vaughan Hughes, Hillside 
View, Graigwen yn sydyn ddechre mis 
Ionawr ar ôl bod yn dost ers nifer o 
fisoedd. Mae ein cydymdeimlad yn fawr  
a’r teulu – Angharad, Heledd a Geraint 
a’i ŵyr Twm.  
   Diolch i Eifion Glyn am ysgrifennu’r 
deyrnged iddo. 
 
Vaughan 
Hughes 
Ddiwrnod 
neu ddau yn 
unig cyn ei 
farwolaeth 
annhymig, 
mi 
sgwennodd 
Vaughan 
Huges bwt o deyrnged ar y Gweplyfr i 
chwip o newyddiadurwr o'r Gogledd 
oedd newydd ein gadael. Bu Gerald 
Williams yn gweithio am ddegawdau i'r 
Daily Post ac fe wnaeth Vaughan gloi ei 
sylw gyda'r geiriau - 'Tydyn nhw ddim 
yn gwneud newyddiadurwyr o'i fath 
erbyn hyn.' Gellir yn hawdd ailadrodd yr 
un geiriau am Vaughan ei hun. 'Hen 
deip' o newyddiadurwr oedd Vaughan 
Hughes wedi bwrw'i brentisiaeth efo 
papur lleol yn ei hoff fam ynys cyn 
gwneud ei farc wedyn efo'r rhaglen 
newyddion teledu ardderchog honno - 'Y 
Dydd'.  
   Deuthum i i'w nabod pan oedd yn 
cyflwyno 'Y Byd yn ei Le'. Roeddwn i, 
ar y pryd, newydd ddechrau efo 'Y Byd 
ar Bedwar'. Un o nifer o raglenni o 
stabal yr adran faterion cyfoes honno yn 
HTV oedd 'Y Byd yn ei Le'. Does dim 
amheuaeth nad oedd Vaughan yn 
boblogeiddiwr yn llinach y Monwysyn 
arall Gwilym Owen. Roedd 'Y Byd yn ei 
Le' yn llwyddiant ysgubol ac yn denu 
cynulleidfa fawr i S4C.  
   Yn ddiweddar iawn y symudodd i 
Bontypridd i fod yn ymyl ei deulu ac yn 
arbennig ei unig ŵyr - Twm. Gwn, o'r 
sgyrsiau rhyngom, iddo setlo a chael 
croeso yn yr ardal ac mae'n bechod na 
chafodd fyw i weld yr Eisteddfod yr haf 
yma ym Mharc Ynysangharad. 
   Roedd Vaughan yn ŵr hynod alluog, 
ac yn Gymro mawr eang ei 
ddiddordebau a'i wybodaeth. Doedd o 
ddim yn ddyn i fynd efo'r lli, roedd yn 
gwbl annibynnol ei farn ac yn barod 
iawn i fynegi'r farn honno yn ddi-flewyn
-ar-dafod, oedd yn golygu tipyn o 
ddewrder mewn gwlad fach groendena 
fel Cymru lle mae pawb yn nabod ei 
gilydd. Er mae'n siwr mai ei wyneb ar y 
sgrin a'i gwnaeth yn ffigwr adnabyddus, 
ei gamp fawr, yn fy marn i, oedd cyd 
olygu y cylchgrawn misol Barn yn ystod 
y degawd dwytha. Mae'n gylchgrawn 
ardderchog i'w gymharu â'r goreuon 
mewn unrhyw iaith ac roedd stamp 
Vaughan Hughes arno. Fe fydd yn 
gadael bwlch mawr ar ei ôl. 

Eifion Glyn 

Gohebydd y mis: Jayne Rees 

 
Merched y Wawr 

Diolch i Jên Dafis yn ein cyfarfod mis 
Ionawr am ein rhoi ar ben ffordd ar sut i 
fyw ein bywydau yn wyrddach! Buon ni 
hefyd yn cyfrannu sgarffiau a mwclis at 
ymgyrch y llywydd cenedlaethol, 
Gaenor Roberts at Ambiwlans Awyr 
Cymru. 
   Ein siaradwraig fis Chwefror yw Leah 
Owen Griffiths, Caerdydd. Croeso i 
bawb ymuno a ni nos Iau, Chwefror 8fed 
am 7.30 yn Y Llofft, Clwb y Bont. 
   Byddwn yn ciniawa i ddathlu Gŵyl 
Dewi  nos Iau, Mawrth 14eg 
 
Colli Hanesydd 

Cyn Nadolig bu farw Brian Davies cyn 
curadur Amgueddfa Pontypridd yn 
sydyn yn ei gartref yng Nghwm Cynon. 
Fe weithiodd e gyda Gwyn Griffiths a 
Howard Thomas i gynnal Cymdeithas 
Hanes Pontypridd. Fe fydd nifer o 
athrawon Rh.C.T. a choffa da am Brian 
yn ymweld ag ysgolion ac yn eu 
croesawu i’r Amgueddfa. Roedd yn 
siaradwr gwadd  adnabyddus yn y sir. 
Roedd yn ddisgybl i’r diweddar Gwyn 
Alff Williams. Roedd Brian yn un o’r 
gwirfoddolwyr fu’n adnewyddu Injan 
Weindio Hetty yn Nhrehopcyn a 
adeiladwyd dros ganrif yn ôl ac sydd 
bellach yn adeilad Cofrestredig Graddfa 
1. 
 
Genedigaeth 
Ym mis Rhagfyr fe gyrhaeddodd Robin 
Lewis Blainey Wilson y byd. Yn fab 
cyntaf i Huw Blainey a’i bartner Josie, 
Ffynnon Taf. Mae Gareth yn daid balch 
iawn. Llongyfarchiadau a phob 
dymuniad da. 
 

Croeso 
Cyn Nadolig fe symudodd Lara Catrin 
a’i phartner Jonnie i Faesycoed. Mae 
Lara yn wyneb cyfarwydd ar S4C ac yn 
un o gyflwynwyr ‘Ffasiwn Drefn’. 
Gobeithio cewch gyfle i ddod i’r nifer o 
weithgareddau Cymraeg sy’n digwydd 
yn yr ardal ar hyn o bryd. 

Noson yr Hen Galan 

Roedd Clwb y Bont dan i sang nos 
Sadwrn Ionawr 13eg i groesawu’r Fari 
Lwyd a’i chriw. Diolch i Huw M. a ‘r 
grŵp o offerynwyr am godi hwyl ac i 
Ddawnswyr Nantgarw am alw heibio 
gyda’r Fari. 

Pwyllgor Apêl Ardal Pontypridd 

Mae hi wedi  bod yn gyfnod prysur i’r 
criw bach. Cafwyd Cwis Nadolig yng 
Nghlwb y Bont - diolch i'r cwis feistr 
Aled Wyn Phillips am  gyflwyniad 
proffesiynol! 
   Buodd ‘casgliad bwced’ llwyddiannus 
iawn cyn gêm Pontypridd v Glyn  Ebwy 
er gwaetha’r glaw. 
   Diolch o galon i’r 8 rhedwr dewr am 
fentro yn Rasus Nos Galan Aberpennar. 
Maent wedi codi swm anhygoel at gyfer 
cronfa Pontypridd. ‘Mensh’ arbennig i 
Lleucu ac Emrys. Da iawn blantos! 

O DAN YR WYNEB 

 
Martin Huws sy’n holi  

Iwan ‘Iwcs’ Roberts am ei  
nofel ddiweddara, Dal Arni, 

dilyniant i’w nofel boblogaidd 
Dal y Mellt.      

 
 
 
 
 
 
 
 
 
 

 
Beth yw eich gwaith?  
Ar hyn o bryd, sgwennu. 
 
Pa waith arall ydych chi’n wneud 
neu wedi ei wneud?   
Gormod i’ roi mewn un frawddeg. 
 
O ble rydych chi'n dod?  
O gariad fy mam a ‘nhad. 
 
Ble rydych chi'n byw nawr? 
Canton, Caerdydd. 
 
Wnaethoch chi fwynhau eich 
addysg?  
Dwi dal i ddysgu. 
 
Pwy oedd a phwy yw’r 
dylanwadau mwya arnoch?  
Fy rhieni, fy mrawd a’n chwiorydd, a 
fy ngwraig. 
 
O ble daeth y syniad cyn 
sgrifennu’r ail nofel?  
O’r nofel gynta. 
 
Oedd hi’n heriol sgrifennu ail 
nofel? 
Oedd, heriau sy’n fy annog i ddal ati. 
 
Beth sy bwysicach, cymeriad neu 
blot?  
Cymeriadau. 

 
Sut ydych chi’n plotio? 
Tydw i ddim, gadal i’r eneidia fy 
arwain fydda i. 
 
Yn fras, beth oedd y broses cyn ac 
yn ystod sgrifennu? Beth oedd y 
mwynhad mwya a’r her fwya?  
Blynyddo’dd o waith meddwl i drio 
llunio stori … a deffro un bora yn 
chwerthin. 
 
Beth sy’n gwneud stori dda?  
Profiad. 
 
Sut dechreuoch chi sgrifennu? 
Hefo creion. 
 
Pa mor bwysig yw lleoliad yn eich 
nofelau?  
Popeth. 
 
Beth yw’r gwahaniaeth mwya 
rhwng sgrifennu nofel a sgript 
deledu? 
Mae mwy o awyr iach a rhyddid 
mewn rhyddiaith ond mae sgwennu 
sgript deledu’n  caniatáu i rywun 
greu’r delweddau a’r cymeriadau’n 
weledol. Proses gymhleth,ond 
pleserus. 
 
Beth yw eich barn am fyd y nofel 
yng Nghymru?  
Gwych. 
 
Pwy yw eich hoff nofelydd? 
Eigra Lewis Roberts. 
 
Pa gyngor fyddech chi’n rhoi i 
awdur newydd?  
Coelia yn dy hun a’th greadigrwydd. 
 
Disgrifiwch eich hoff bryd bwyd 
Lobsgows. 
 
Beth yw eich hoff weithgareddau 
amser hamdden?  
Sgota a seiclo. 
 
Dolen Gwales:  
https://www.gwales.com/
bibliographic/?
isbn=9781800995444&tsid=5#top 
 
Dal Arni, Y Lolfa, £9.99 

   Cynhaliwyd noson gan y grŵp gwerin 
Calennig. Diolch iddynt am gynnal y 
noson yn ddi-dâl. Mae nifer o 
ddigwyddiadau ar y gweill. 
   Bydd gig y grŵp ‘Paid Gofyn’ nos 
Wener Chwefror 9fed am 8.00. 
Tocynnau £7. 
   Nos Wener Chwefror 23ain Cwis yn y 
Clwb Rygbi yng Nghilfynydd am 7.30 
p.m. 
    Os hoffech ymuno â’r grŵp croeso 
mawr i chi i’n cyfarfod nesa yng 
Nghlwb y Bont nos Fawrth Chwefror 
6ed am 7.00 pm yn y Llofft. Byddwn 
yn cynnal raffl ym mhob digwyddiad 
yn y Clwb. Os hoffech gyfrannu gwobr 
cysylltwch â Jayne.  
 
Clwb Llyfre 
Ymunwch a’r darllenwyr brwd yn 
Llyfrgell Pontypridd. Lle hynod o 
gynnes ar fore oer gaeafol! Rydym yn 
trafod cyfrolau Cymraeg a Saesneg. 
Cyfarfod ar Chwefror 14eg a Mawrth 
20fed am 10.30yb. 
 
Siaradwyr  Newydd 
Beth am alw draw yn Amgueddfa 
Pontypridd fore Iau am 10.30? Mae 
bore coffi yn wythnosol i siaradwyr 
newydd o bob safon. Mae croeso mawr 
hefyd i unrhyw un sy’n fodlon dod i 
sgwrsio. Maent yn cwrdd lawr star yn 
yr Amgueddfa am ryw awr am sesiwn 
digon anffurfiol ac hamddenol!  
   Llongyfarchiadau i ddau o’r 
siaradwyr. Ganwyd Emlyn cyn Nadolig
- yn fab cyntaf i Caysha a Matthew, Y 
Graig 
 
Ymddeoliad 
Pob dymuniad da i Lisa Goodwin, Vale 
Gardens, Graigwen a orffennodd gyrfa 
hir o ddysgu cyn Nadolig. Buodd Lisa 
yn athrawes yn Ysgol Evan James am 
flynyddoedd cyn symud i Ysgol 
Gymraeg Castellau. Diolch am dy 
wasanaeth a mwynha dy ymddeoliad. 
 
30,40,50 
Llongyfarchiadau i rai o gyndrigolion 
Graigwen sy wedi dathlu penblwyddi 
nodedig yn ddiweddar. Pob dymuniad 
da i Catrin Ebbsworth, Huw Caffery a 
Rhodri Francis. 
   Pob hapusrwydd yn eich cartref 
newydd ger Tonteg i Huw, Janet a 
Ffion Caffery. 
 
YMa 
Mae Cwmni Mewn Cymeriad yn 
cyflwyno sioe newydd am fywyd Lloyd 
George. Fe fydd perfformiad o ‘Dai’ 
nos Fercher, Chwefror 7fed am 7.30pm. 

Pontypridd (Parhad) 

Dyma’r cynhyrchiad Cymraeg cyntaf i 
oedolion yn Gymraeg i’w llwyfannu yn 
yr adeilad ar ei newydd wedd. 
 
Mis Mawrth 
Dilys Davies yw gohebydd mis nesa. 
Cysylltwch a hi gyda’ch newyddion. 

https://www.gwales.com/bibliographic/?isbn=9781800995444&tsid=5#top
https://www.gwales.com/bibliographic/?isbn=9781800995444&tsid=5#top
https://www.gwales.com/bibliographic/?isbn=9781800995444&tsid=5#top

PENTYRCH 
Gohebydd Lleol:  

 

Cydymdeimlad 
Estynnwn ein cydymdeimlad diffuant i 
Nia Wyn Williams a’r teulu wedi i Nia 
golli ei chwaer Teleri Gray ar ôl salwch 
hir. 
 
Llongyfarchiadau 
Llongyfarchiadau gwresog i Poppy 
Phillips, Pantglas a Nel Rogers, Maes y 
Sarn  wedi iddynt gael eu derbyn i fod yn 
aelodau o gôr “Only Kids Aloud.” Mae’r 
ddwy yn mynd i Ysgol Gynradd Creigiau 
ac yn falch iawn o’r fraint o gael ymuno 
â’r côr yma sy’n cynnwys tua 70 o blant 
yn ferched a bechgyn o bob cwr o 
Gymru. Edrychwn ymlaen at fwynhau 
gwrando arnynt yn perfformio. 
 
Y Plygain 
Mae gwefan wedi ei sefydlu mewn 
ymateb i ddiddordeb newydd yn y 
Plygain yng Nghymru a thu hwnt. Yn 
wir rhestrwyd dros hanner cant a oedd 
i’w cynnal yn ystod Rhagfyr  2023 a  
Ionawr 2024. Ar y wefan “ plygain.org” 
fe welwch fap diddorol o’r gwahanol 
leoliadau. Un o’r rhain wrth gwrs oedd y 
Plygain a drefnwyd gan Glwb y Dwrlyn 
yn Eglwys Sant Catwg, Pentyrch.  

   Roedd yr Eglwys yn llawn ac fe 
brofwyd unwaith eto naws gynnes y 
Plygain wrth i’r gynulleidfa 
werthfawrogi canu’r corau, partion, 
deuawdau ac unigolion. Arweiniwyd y 
gwasanaeth yn ddeheuig gan Rhodri 
Gwynn Jones ac fe gyfeiriodd at stamp 
nodedig a gynhyrchwyd yn 1986. 
(Gweler ei sylwadau am hyn isod.) Wedi 
cloi’r gwasanaeth drwy gyd ganu Carol y 
Swper casglwyd £505 tuag at Huggards, 
y ganolfan i’r digartref yng Nghaerdydd, 
a Tŷ Hafan sef yr elusennau mae’r 
Eglwys yn eu cefnogi eleni. 
   Yna ymlaen i dafarn y Kings i 
groesawu’r Fari Lwyd fywiog yn ei 
gwisg wen a phenglog ceffyl. Do fe 
agorwyd y drws iddi a dyna glo hwyliog 
i noson hyfryd. 
 
Stamp Arbennig 1986 
Mae’n debyg mai Mae West ynganodd y 
frawddeg enwog “flattery will get you 
everywhere”. 
   Fe restir nifer helaeth yn ychwanegol 
o’i dywediadau ar y gwefannau 
cymdeithasol hefyd – rhai ohonynt o 
bosibl yn rhy “risque” i dudalennau 
Tafod Elái! 
   Ond “philately will get you 
everywhere” yw byrdwn hyn o gofnod – 
ac fe fydd y rheini ohonoch fu’n ddiwyd 
yn casglu stampiau ers dyddiau eich 
ieuenctid yn siwr o gofio fod y Post 
Brenhinol, yn ei ddyddiau llai ymosodol, 
wedi bod yn cyhoeddi setiau o stampiau i 
ddathlu’r Nadolig, ac wedi gwneud 
hynny ers 1966. 
   Bryd hynny, llun yn cynrychioli 
“Brenin o’r Dwyrain” oedd ar y stamp 3 
ceiniog (gwerth ychydig yn fwy na’r 1 

geiniog ddegol bresennol), a “Dyn Eira” 
oedd ar y stamp “swllt a chwech” [1/6] 
(7 ½ ceiniog newydd). 
   Yn 1986 (ar y 18fed o Dachwedd) 
cyhoeddwyd set o bump stamp Nadolig 
ar thema “Arferion (neu draddodiadau) 
Nadoligaidd”, ac yn eu plith roedd ‘na 
un yn cynrychioli Cymru.  
   Ar y stamp 18 ceiniog, ceir 
cydnabyddiaeth o bwysigrwydd y 
Plygain yn Nyffryn Tanat, sir 
Drefaldwyn - tair yn cario canhwyllau i’r 
eglwys leol a ddarlunir a hynny er mwyn 
goleuo’r adeilad yn gynnar ar fore’r 
Nadolig – yn adlewyrchiad, siwr o fod, 
o’r adnod “myfi yw goleuni’r byd”. 
   Ymysg stampiau dathlu eraill a 
gyhoeddwyd yn 1986, ‘roedd ymweliad 
“Comed Halley” yn cael sylw (bydd yn 
ymweld â ni eto yn y flwyddyn 2061!), 
Gemau’r Gymanwlad yng Nghaeredin, a 
phriodas frenhinol Andrew a Sarah. 
   Ac os oes diddordeb pellach gennych, 
yna yn 1988 fe gyhoeddwyd cyfres o 
bedwar stamp i ddynodi 400 mlwyddiant 
cyfieithu’r Beibl i’r Gymraeg, gyda 
William Morgan yn serennu ar y stamp 
18c. 
   [‘Roedd pris stamp dosbarth cyntaf 
wedi codi i 18c ym mis Hydref 1986, a 
phris stamp 2il ddosbarth yn 13c.]  

Rhodri Gwynn Jones 

CREIGIAU 
 

Gohebydd Lleol:  

 

Disgo  

Cafodd blynyddoedd 
3 i 6 amser arbennig 
yn y disgo Santes 
Dwynwen yng 
Nhlwb y Bont. 
Diolch am y croeso 
a'r hwyl a sbri! 
 
Kerbcraft 

Mae Blwyddyn 2 wedi dechrau dilyn yr 
hyfforddiant Kerbcraft gan Vicky. Mae 
Vicky yn mynd i ddysgu'r disgyblion am 
beryglon yr heol a sut i groesi'n ddiogel.  
 
Presenoldeb  
Llongyfarchiadau i 
Jack a Jacob am 
ennill taleb theatr yr 
un am bresenoldeb 
100% yn ystod 
tymor yr Hydref. 
Gobeithio y 
gwnewch fwynhau! 
 
 
Clwb Perfformio  
Bu'r Clwb Perfformio yn brysur iawn 
cyn y Nadolig yn canu yng Nghlwb y 
Bont i godi arian ar gyfer y Banc Bwyd, 
cymryd rhan mewn cyngerdd yng 
Nghapel Zion a diddanu'r henoed yn yr 
Hollies. Diolch i'r gymuned am y 
gwahoddiadau a'r croeso! 

Brecwast  
Diolch i Ffrindiau PSN am drefnu bore 
brecwast gyda 
Siôn Corn i'r 
disgyblion.  
Cafon nhw amser 
hyfryd yn bwyta 
a chael llun gyda 
Siôn Corn.  
 
Llongyfarchiadau 
Llongyfarchiadau mawr i Mrs Mari 
Jones ar enedigaeth Nel. Rydym yn 
edrych mlaen yn fawr at gwrdd a hi! 
 
Ysgol Awel Taf 

Mae'r datblygiadau cyffrous yn parhau 
wrth i'r logo  newydd a'r wisg ysgol gael 
eu dewis. Gobeithiwn rannu hyn gyda 
chi mis nesaf. Amser paratoi ein 
gweledigaeth nesaf! 

Llongyfarchiadau mawr i . . .  
. . .Steffan Môn, Prifysgol Caerdydd ar 
ennill bwrsari fydd yn hwyluso ei 
astudiaethau Mathemateg ym Mhrifysgol 
Caerdydd ymhellach. Cafodd y bwrsari 
ei sefydlu yn 2022 er cof am yr annwyl 
Gareth Pierce,  bu’n Gadeirydd Bwrdd 
Cyfarwyddwyr y Coleg Cymraeg 
Cenedlaethol a chyn Brif Weithredwr 
Cydbwyllgor Addysg Cymru (CBAC) 
cyn ei farwolaeth anhymig yn 2021.   
   Syrthiodd Steffan 
Môn, 28, o 
Creigiau mewn 
cariad gyda 
Mathemateg yn ei 
20au ar ôl gwylio 
fideos You Tube a 
darllen llyfrau am 
Fathemateg yn ei 
amser hamdden. 
Meddai:  
   Roeddwn i ofn 
Mathemateg yn yr 
ysgol, ac ond yn y 
blynyddoedd diwethaf  wnes i ail-gydio 
yn y pwnc a sylweddoli gymaint rwyf yn 
ei hoffi. Cefais fy nghymhwyster lefel A 
mewn Mathemateg yn y Brifysgol Agored 
llynedd, ac erbyn hyn rwy’n astudio 
Mathemateg yn y brifysgol. Yn dilyn fy 
ngradd rwy’n gobeithio mynd ymlaen i 
astudio doethuriaeth er mwyn bod yn 
ddarlithydd Mathemateg cyfrwng 
Cymraeg yn y dyfodol. Gobeithio bydd fy 
stori i yn helpu eraill i beidio rhoi’r 
gorau iddi ac i ddangos nad yw pawb yn 
dangos dawn mewn pwnc yn yr ysgol, 
nac yn barod am y brifysgol yn syth ar ôl 
ysgol. Does dim ffiniau nac amserlen i 
addysg, mae’n weithred gydol oes. 
Rwy’n ddiolchgar iawn i’r Coleg 
Cymraeg a CBAC am y fwrsariaeth.  
Steffan Môn, Prifysgol Caerdydd    
   Pob llwyddiant i ti Steffan wrth i ti 
fynd ymlaen i wireddu dy freuddwyd!   
 
Martin Powell yn batio'n erbyn y Byd!  
Pob lwc i Martin Powell, CC 
Creigiau,  fydd yn rhan o dîm Criced 
Hŷn Cymru a fydd yn cystadlu yng 
Nghwpan Criced y Byd (yr IMC 
Master’s) yn Chennai, India, sy’n 
dechrau ar y 10fed o Chwefror 2024.  
   Bydd y rhan fwyaf o’r gwledydd sy'n 
chwarae criced yn bresennol yno, ac mae 
Cymru  mewn grŵp cychwynnol anodd 
gydag Awstralia, Pacistan, India'r 
Gorllewin, Sri Lanka, Bangladesh a’r tîm 
cartref, sef India.  
   Bydd y twrnament yn cael ei gynnal 
dros gyfnod o bythefnos ar y meysydd 
gorau yn Chennai. Gornest gron (‘round 
robin’) fydd yn penderfynu pwy fydd yn 

cyrraedd y rowndiau cynderfynol a 
therfynol. 
   Dyma fydd y tro cyntaf i Martin 
ymweld ag India ac mae’n edrych 
ymlaen yn fawr at y profiad - a’r 
diwylliant y bydd India yn ei gynnig. 
Ymlaen Cymru! Gwnewch eich gorau 
bois!  

Clwb Rygbi Pentyrch 
 

Byron a Morwen, enillwyr dwy wobr yn 

raffl Naolig Is-lywyddion y clwb rygbi. 

Llongyfarchiadau mawr a diolch am 

gefnogi. 

Cerith ac Eirlys enillwyr gwerthfawrogol 

o un o wobrau hael Raffl yr Is-

lywyddion.  

'Yr wyf i yn datganu taw 
hon yw fy Ewyllys olaf a 

dirymaf unrhyw  
Ewyllys flaenorol  
a wnaed gennyf''  

 
Ewyllysiau Cymraeg gan  

Ruth Ceri Jones LL.B. 
(Hons)  

Os oes diddordeb gyda chi 
mewn cael Ewyllys yn yr iaith 

Gymraeg cysylltwch trwy ebost 
ar rcerijones@gmail.com  

 
( Aelod o Gymdeithas  

Ysgrifennwyr Ewyllysiau) 

mailto:rcerijones@gmail.com

EFAIL ISAF 
 

Gohebydd Lleol:  
Loreen Williams 

Parhad tudalen 9 > 

Dau Gyngerdd yn Y Tabernacl 

Cynhaliwyd dau gyngerdd safonol iawn 

yn Y Tabernacl cyn y Nadolig. Y cyntaf 

ar nos Sul, Rhagfyr 3ydd gan Gôr 

Caerdydd dan arweiniad Gwawr Owen 

a’r cyfeilydd Dafydd Huw, gyda 

chyfraniad arbennig gan Delwyn Siôn a’i 

gyfeilydd Geraint Cynan. 

   Pythefnos yn ddiweddarach ar Ragfyr 

17eg cafwyd cyngerdd clasurol arall gan 

Gôr Godre’r Garth o dan arweiniad 

Steffan Huw Watkins a’i cyfeilydd 

Branwen Evans. Cafwyd eitemau hyfryd 

gan aelodau o Gôr y Cwm o dan 

arweiniad Elin Llywelyn-Williams a’u 

cyfeilydd Gavin Ashcroft. Dwy noson o 

fwynhad pur ac elw’r ddau gyngerdd yn 

mynd i goffrau’r Eisteddfod 

Genedlaethol. 

Sesiwn Nadolig yn y Carpenters 

Cafwyd noson o ganu llwyddiannus iawn 

yn Nhafarn y Carpenters nos Sadwrn, 

Rhagfyr 2il. Croesawodd Huw M y 

bobol i ddod i ganu offeryn, i ganu neu 

hyd yn oed i wrando ar y carolau a’r 

caneuon. Cafwyd digon o hwyl a’r lle 

dan ei sang, a do – bu casgliad i 

chwyddo coffrau’r Eisteddfod yn ystod y 

nos. 

 

Cyngerdd Cleif Harpwood a Geraint 

Cynan 

Bu aelodau diwyd Pwyllgor Cymdeithas 

Gymraeg Llantrisant yn brysur yn trefnu 

a gwerthu tocynnau ar gyfer cyngerdd 

yng Nghanolfan Garth Olwg ar nos 

Wener Ionawr 12fed. Cleif Harpwood 

fu’n diddanu’r gynulleidfa. Cawsom 

hanes diddorol Cleif o’i ddyddiau ysgol 

ym Mhontrhydyfen a Rhydfelen, ei 

amrywiol swyddi a’i gyfraniad 

gwerthfawr i’r grwpiau Sioeau Cerdd. 

Rhwng yr hanesion byddai’n ein diddanu 

â’i ganeuon poblogaidd gyda’i gyfaill 

Geraint Cynan yn cyfeilio iddo. Cafwyd 

cefnogaeth ardderchog i’r noson a 

phwyllgor Cymdeithas Gymraeg 

Llantrisant yn hapus iawn gyda’r elw i’r 

Eisteddfod. 

 
Ocsiwn 

Llwyddiant ysgubol arall fu’r Ocsiwn a 

gynhaliwyd yn Neuadd Dowlais nos 

Wener, Ionawr 19eg. Trefnwyd yr 

Ocsiwn ar y cyd gan Bwyllgor Apêl 

Llantrisant a’r Pwyllgor Lleol. Yr 

arwerthwr oedd Alun Wyn Bevan ac fe 

lwyddodd i gael y gynulleidfa i 

gyfrannu’n hael iawn, gan gyrraedd y 

cyfanswm gwych o dros £7000. Cafwyd 

egwyl hyfryd yng nghwmni Osian 

Gruffydd a swynodd y gynulleidfa â 

datganiad ar y ffidil. Diolch i’r Pwyllgor 

ymroddgar am gasglu’r holl eitemau a’r 

addewidion ac am drefnu noson mor 

llwyddiannus. 

 
Y TABERNACL 

Gwasanaeth Nadolig 

Cynhaliwyd Gwasanaeth Nadolig plant 

yr Ysgol Sul a’r Twmiaid fore Sul 

Rhagfyr 17eg. Ar ddiwedd yr Oedfa 

talodd Iwan Rowlands, cadeirydd Bwrdd 

y Cyfarwyddwyr air o ddiolch i’r 

athrawon ac i arweinydd y Twmiaid am 

eu gwaith diflino’n paratoi ac hyfforddi’r 

plant a’r bobl ifanc. Cafwyd datganiad 

gan Gôr Oedolion y Tabernacl o dan ofal 

Elwyn Hughes i gloi’r oedfa. 

 
Gwasanaeth Noswyl y Nadolig 

Er gwaethaf cyfnod o dywydd gwlyb 

iawn yn arwain lan at y Nadolig roedd 

capel y Tabernacl dan ei sang ymhell cyn 

5 o’r gloch ar Noswyl y Nadolig i 

ddathlu gyda charol, cân a cherdd. Yn ei 

gyflwyniad fe groesawodd Heulyn Rees 

aelodau’r gynulleidfa a oedd wedi 

dychwelyd adref dros yr Ŵyl. Roedd yn 

braf cael trawstoriad o blant, pobl ifanc 

ac oedolion yn cyflwyno eitemau 

cerddorol a darlleniadau. 

Casglu Calennig 

Wedi cyfnod diflas dros Ŵyl y Nadolig a Carey a minnau wedi bod yn sâl, pa ffordd 

well o godi calon na chael rhyw ddeg ar hugain o blant bach serchog a hapus a’u rhieni 

yn dod at y drws dan ganu i groesawu’r flwyddyn newydd ar Fore Calan. Diolch i chi 

blant am ymlwybro drwy’r glaw gan gasglu £250 at apêl yr Eisteddfod a’r Banc Bwyd 

lleol. Diolch i Amanda a Gwion am drefnu’r achlysur. 

Mae Côr Meibion Taf wedi cyhoeddi CD 
newydd sy’n cynnwys nifer o ganeuon ac 
emynau adnabyddus. O dan arweiniad 
Steffan Jones a’u cyfeilyddes Lowri Guy 
bu’r côr yn recordio’r CD yn Eglwys 
Sant Ioan Treganna ym mis Gorffennaf 
ac fe’i lansiwyd cyn y Nadolig mewn 
cyngerdd mawreddog yn yr eglwys  gyda 
chôr Ysgol Treganna a’r mezzo-soprano 
ifanc o Benarth, Llinos Haf Jones yn 
westeion arbennig. Mae’r CD ar werth 
gan aelodau’r côr. 

Côr Meibion Taf 

Noson Gymdeithasol y Capel 

Cynhaliwyd Noson Gymdeithasol yng 

Nghanolfan y Tabernacl nos Wener, 

Rhagfyr 8fed. Cafwyd gwledd o fwyd ac 

fe drefnodd Eleri Mai dasgau i aelodau’r 

Twmiaid eu datrys. Noson hwylus iawn a 

phawb wedi mwynhau. Diolch i bawb a 

fu’n paratoi. 

 
Elusennau’r Eglwys ar gyfer 2024 

Yr elusennau a benodwyd gan aelodau’r 

Tabernacl ar gyfer eu cefnogi eleni fydd 

Dioddefwyr Trais yn y Cartref, Gofalwyr 

Ifanc RhCT, Carmel Blaenllechau, 

Banciau Bwyd Taf Elái a Salem Tonteg 

ac Elusen Syr Gareth Edwards, sef 

elusen i gynorthwyo’n ariannol i bobl 

ifanc sydd dros ddeunaw oed sydd yn 

dioddef o ganser. 

 
“Dolen y Tab” 

Diolch o galon i Gwilym Huws sydd yn 

cynhyrchu’r cylchlythyr “Dolen y Tab” i 

hysbysu’r aelodau am newyddion a 

chyhoeddiadau trwy gyfwng e-bost a 

thudalen Facebook y capel. Nid tasg 

hawdd yw’r gwaith yma’n wythnosol ac 

mi rydym fel aelodau’n ddiolchgar iawn 

i Gwilym. Gan mod i’n “ddinosor” a heb 

e-bost rwyf am ddiolch o galon i Keith 

Rowlands am baratoi copi caled i mi yn 

wythnosol. Mae cynnwys Y Ddolen yn 

gymorth i mi wrth baratoi’r golofn hon. 

 
Arbrawf 

Cynhelir arbrawf am rai misoedd wrth 

drefnu’r Oedfaon yn Y Tabernacl. Ar y 

trydydd Sul ymhob mis ni fydd Oedfa 

foreol am un ar ddeg y bore, yn hytrach 

fe gynhelir Oedfa yn y prynhawn er 

mwyn galluogi’r Oedolion, yr ifanc a’r 

plant ddod ynghyd i gymdeithasu a 

mwynhau cyflwyniad yn y capel. 

   Roedd y capel yn llawn pan gafwyd y 

cyntaf o’r Oedfaon hyn brynhawn Sul, 

Ionawr 21ain pan groesawyd Ffion Glyn 

o gwmni Mewn Cymeriad i adrodd stori 

Mari James a’i Beibl. Cafodd y plant 

gyfle i actio, ac mi roedd gweld Geraint 

Rees yn carlamu lawn yr ale ar “ei 

geffyl” fel Thomas Charles yn hwyl go 

iawn. Cadwch eich llygaid ar agor – mae 

Dafydd Iwan gyda ni cyn bo hir.  

 
Merched y Tabernacl 

Fe fwynhaodd nifer o Ferched y 

Tabernacl ginio Santes Dwynwen blasus 

yn “The Old Post House” yn Sain Ffagan 

ar ddydd Gwener, 26ain o Ionawr. 

Efail Isaf (Parhad) 

Mari Jones a Thomas Charles  

Cyngerdd lansio CD Côr Meibion Taf yn Nhreganna 

Trefn yr Oedfaon ar gyfer Mis Chwefror 

Chwefror 4ydd Lowri Roberts 

Chwefror 11ed Y Parchedig Aled Edwards 

Chwefror 18fed am 4 o’r gloch “Gwil, Cerdd a Chelf”. 

(Gwilym Treharne, Cyril Jones a Mike West) 

Chwefror 25ain Lleuwen, Emynau Coll y Werin. 

Colofn Blasus a Iachus 
 

Eluned Davies-Scott 

“Mae 'ngheg i'n grimp  
am grempog” 

 
Dydd Mawrth Ynyd yw'r diwrnod 
traddodiadol i wledda ar grempogau, ac 
mae'r penillion am Fodryb Elin Enog yn 
gyfarwydd i ran helaeth ohonon ni. Efallai 
mai ffroes, panococs, pancos, cramoth neu 
ponca fyddwch chi’n ei galw. Mae’r 
dywediad “Dydd Mawrth Ynyd, crempog 
bob munud" yn cyfeirio at agosáu'r Grawys 
gyda’r Gymraeg 'Ynyd' yn tarddu o’r 
Lladin initium ('cychwyn'). Mardi Gras 
(Dydd Mawrth Tew) yw'r enw ar y 
diwrnod mewn llawer o wledydd Catholig 
gan mai'r arferiad oedd bwyta pob math o 
fwydydd a danteithion cyn dechrau 
ymprydio a oedd yn rhan o'r Grawys, y 40 
diwrnod cyn y Pasg. Ond yng Nghymru 
mae'n hen ŵyl ddaeth o’r Oesoedd Canol 
pan oedd Cymru'n wlad Babyddol. 
   Cyfeirir at grempog yn y llyfr coginio 
clasurol cyntaf Yr Apicu (o gyfnod y 
Rhufeiniaid) ac ym Mhrydain yn 1594 mae 
cofnod mewn llawysgrif am grempog sy’n 
defnyddio 5 melyn wy, 2 -3 llwy o gwrw, 
siwgr, sinsir a sinamon. Mae sbeisys, gwin 
a brandi yn ymddangos mewn rysetiau 
hefyd yn 1615 a 1737 (gydag un o’r rhai’n 
yn defnyddio 18 
melyn wy i hanner 
peint o hufen !). 
   Mae bwydydd 
sy’n defnyddio 
cynhwysion eithaf 
tebyg yn cael eu 
gweini mewn 
gwahanol rannau 
o'r byd. Melys neu 
sawrus maent yn fflat ond o wahanol 
drwch, llenwadau, a thopinau, wedi'u 
rhwymo â chytew (rhyw fath o rawn wedi'i 
falu, wy, a llaeth / dŵr) a’u coginio mewn 
padell. Maent yn fwyd cysur a’r math o 
fwyd sy’n boblogaidd ar hyn o bryd mewn 
marchnadoedd ‘bwyd-stryd’ sydd i’w cael 
ledled y wlad. Tybed oes rhai ohonoch 
wedi dod ar draws crempog debyg i’r rhain 
ar eith teithiau neu wyliau tramor? Dyma 
rhai enghreifftiau o rhai melys a sawrus: 
   Darnau o grempog wedi'i garameleiddio a 
enwyd ar ôl y Kaiser Franz Joseph I o 
Awstria yw Kaiserschmarrn; maent yn cael 
eu bwyta gyda chnau, rhesins, afalau a 
chynhwysion melys eraill. Crempog o 
Rwsiaidd a Dwyrain Ewrop yw Blini, 
wedi'u gwneud o wahanol fathau o flawd 
neu wenith yr hydd. Gellir eu gweini â 
smetana (hufen sur), tvorog (math o gaws y 
bwthyn), cafiar, â garnais safori neu felys. 
Gweinir Tiganites 
yng ngwlad Groeg; 
crempogau tenau 
gyda mêl, sinamon 
ac iogwrt. Ym 
Malaysia mae 
blawd reis yn cael 
ei ddefnyddio i 

wneud Apam Balik, crempogau sydd 
wedi’u stwffio â llenwad o gnau daear 
melys cyn eu plygu. 
   Mae crempogau Kimchijeonora o Korea 
a Okonomiyaki o Siapan yn rhai sawrus. 
Mae llenwad Kimchijeonora yn cynnwys 
llysiau wedi’u heplesu a’u piclo. Daw’r 
enw o'r gair Okonomiyaki o ‘okonomi’ 
sy'n golygu "Beth rydych chi ei eisiau" 
wedi'i “grilio” ac wedi'i wneud gyda 
blawd, wy, bresych a dewis o ba bynnag 
gynhwysion y dymunwch. Crempogau 
sawrus o Sweden yw Raggmunk sy’n 
debyg i rosti ac yn cynnwys tatws wedi’u 
gratio. Cachapas yw’r crempogau corn 
sydd dod o Venezuela and Colombia; fel 
arfer yn cael eu plygu dros gaws ffres 
wedi'i doddi neu gaws hufen. 
        
 
 

Sut i baratoi’r grempog gorau: 
Blawd plaen neu flawd codi? Os am gael 
crempog denau blawd plaen amdani. Mae 
rysetiau gyda blawd codi neu’n defnyddio 
pwder codi, soda bara a ‘cream of tartar’ 
yn creu crempogau tewach fel rhai 
Americanaidd. Mae blawd cyflawn a 
gwenith yr hydd (mewn crepes Llydaweg) 
yn dda ar gyfer crempogau safori. 
   Mae’r gyfran o wyau i laeth yn amrywio 
mewn rysetiau, rhai yn defnyddio 4  wy i 
200ml o laeth eraill 2 wy a Felicity Cloak 
yn awgrymu 1 wy a 1 melyn wy i 250ml o 
laeth.  
   Llaeth cyflawn neu hanner braster sy’n 
cael ei ychwanegu fel arfer, nid cwrw neu 
win! Defnyddir llaeth enwyn gan rai (gyda 
soda pobi) ar gyfer crempogau trwchus. 
Ychwanegir ychydig o fenyn wedi ei 
doddi mewn rhai rysetiau i roi mwy o flas. 
 
 
 
 
   

Cyfarwyddiadau ar gyfer y crempog 
gorau: 
   Peidio gor-guro’r cymysgedd - mae’n 
iawn i weld rhai lympiau o flawd yn y 
cytew, os ydych yn ei guro ormod mae’r 
gorweithio’r glwten ac yn creu crempog 
gwydn. 

- Y cytew - nid yw’r cyngor ‘dim rhy 
dew na rhy denau’ roddir yn erthygl yn 
‘Feast’ yn ddiweddar ddim yn llawer o 
help! Mae ‘Good Housekeeing’ yn 
awgrymu y dylai fod yn debyg i hufen 
sengl er mwyn gwneud crempog denau. 
Os yw’r cytew wedi bod yn sefyll am 
amser efallai fydd angen ychwanegu 
mwy o hylif. 

I adael y cytew orffwys neu beidio? Does 
dim cytundeb ar hyn; ‘na’ meddai 
Gordon Ramsey ond mae Nigel Slater a 
Hugh Fearnley-Whittingstall yn 
anghytuno. Ar ôl arbrofi, mae Felicity 
Cloak yn dod i’r canlyniad bod gadael 
y cytew i sefyll am 20 munud yn creu 
gwell ansawdd. Mae hyn yn caniatáu’r 
glwten i ymlacio gan wneud y grempog 
yn fwy tyner ar ôl coginio, yn enwedig 
crempogau tenau. 

- Defnyddiwch badell dda sydd ddim yn 
glynu (non-stick). Mae defnyddio 
radell/planc yn gwneud y grempog yn 
rhwyddach i’w troi gyda spatula. 

- Mae’n bwysig cynhesu’r badell ymlaen 
llaw er mwyn cael gwres cyson ar 
draws y badell. Fel mae’r badell yn 
cynhesu mae’r metel yn ehangu gan 
adael i’r braster lenwi’r mandyllau i 
gyd. Mae rhan fwyaf o’r rysetiau yn 
awgrymu defnyddio gwres canolig ond 
mae'r Athro Peter Barham, sy’n 
cynghori Heston Blumental, yn hoffi 
cael y badell yn wirioneddol boeth er 
mwyn cael crempogau tenau 
creisionllyd. 

- Mae’n bwysig peidio defnyddio 
gormod o frasder i iro’r badell ac mae 
menyn yn gallu llosgi os ydych yn 
defnyddio padell boeth iawn. 

   Er bod llu o syniadau ar gael ar gyfer sut 
i weini crempog dangosodd arolwg mae 
lemwn a siwgr yw’r mwyaf poblogaidd o 
bell ffordd, yna surop masarn, taeniad 
siocled, surop euraidd, hufen ia, ffrwyth yn 
enwedig llus. Mae’n dda arbrofi gyda 
rysetiau hefyd - mae rhai safori yn flasus 
wedi eu gweini gyda sbigoglys a chaws 
ricotta mewn saws wedi ei wneud o 
domatos, a rhai o flawd gwenith yr hydd 
wedi eu pobi gyda llenwad o ham, caws 
Gruyere, mwstard Dijon ac wyau. 
Edrychwch ar rifyn diweddaraf y 
cylchgrawn Good Food am syniadau 
diddorol a gwahanol. 
   Gall crempog fod yn bryd sylweddol - 
cofiwch fod y cynhwysion ychwanegol yn 
codi’r nifer o galorïau yn sylweddol e.e. 
crempog blawd gwenith gyda Nutella a 
Bananas tua 400C, crempog McDonalds 
gyda surop 456C, gall crempog gyda surop 
masarn a chig moch fod gyda 683C neu 
fwy. Iawn os ydych yn rhoi’r gorau i 
fwydydd cyfoethog am gyfnod y Grawys! 

Mae’r Eisteddfod Genedlaethol wedi 
cyhoeddi ei rhaglen gystadlu 
gychwynnol ar gyfer y Brifwyl yn ardal 
Rhondda Cynon Taf y flwyddyn nesaf 
   Daw’r cyhoeddiad yn dilyn 
trafodaethau, mewnbwn ac ymateb 
mewnol gan ein pwyllgorau a’n panelau 
lleol a chenedlaethol, ynghyd â 
sylwadau gan gystadleuwyr, beirniaid 
a’r cyhoedd dros y misoedd diwethaf. 
   Y bwriad yn 2024 yw cynnal rhaglen 
gystadlu sy’n uchelgeisiol, yn llifo ac yn 
gweithio tuag at uchafbwynt naturiol a 
chlir ar ddiwedd yr wythnos.  Bydd prif 
gystadlaethau unigol pob adran yn cael 
eu cynnal ar y dydd Sadwrn olaf, gan 
greu diweddglo arbennig i’r wythnos. 
   Cynhelir cystadleuaeth gorawl newydd 
sbon ar lwyfan y Pafiliwn ddydd Sul, sef 
cystadleuaeth y côr newydd i’r 
Eisteddfod, sy’n rhoi pwyslais ar annog 
corau cymunedol lleol i gystadlu’n 
genedlaethol am y tro cyntaf.  Yn sgil 
hyn, bydd cystadleuaeth y Côr Agored 
yn symud i slot newydd ddydd Mercher. 
   Bydd ymwelwyr yn cael blas o ganu 
corawl yn ddyddiol yn Rhondda Cynon 
Taf, gyda’r trefnwyr yn bwriadu 
rhaglennu cystadleuaeth gorawl 
ddyddiol ar lwyfan y Pafiliwn.  Bydd 
cystadleuaeth gorawl Eisteddfodau 
Cymru’n cychwyn y cyfan ddydd 
Sadwrn 3 Awst, fel rhan o gyfres o 
gystadlaethau sy’n dathlu’r berthynas 
bwysig rhwng yr Eisteddfod 
Genedlaethol ac eisteddfodau lleol a 
rhanbarthol ar hyd a lled Cymru. 
   Mae’r cyfle i edrych o’r newydd ar 
siâp a ffurf y cystadlu wedi galluogi’r 
trefnwyr i sicrhau bod pawb ym mhob 

Merched y Wawr Y Garth  
 

Dr Bethan Herbert  
A hithau'n flwyddyn newydd - dyma 
wahodd Dr Bethan Herbert, Creigiau 
atom i rannu cyngor ar sut y dylem ni 
ferched ofalu am ein hiechyd - gyda'r 
Gwasanaethau Iechyd yn gwegian - mae 
dyletswydd arnom i gymryd cyfrifoldeb 
am ein hiechyd corfforol a meddyliol. 
Mewn sgwrs ddifyr iawn, llawn 
cynghorion call - heb godi braw - 
awgrymodd Dr Bethan nifer o ffyrdd y 
gallem efallai newid ychydig ar ein 
ffordd o fyw - ar ddechrau blwyddyn fel 
hyn - er mwyn hwyluso bywyd iach. 
 
 
 
 
 
 
 
 
 
 
 
 
      
     
 
    Dyma ychydig o gynghorion 
gwerthfawr Dr Bethan -  
   Byw bywyd iach! Hunan-ofal 
merched - beth ddylem ni ferched 
wneud i ofalu am ein hiechyd  
   Oes angen gweld meddyg? Beth alla i 
neud dros fy hunan i gadw’n iach a phwy 
arall gall fy helpu e.e.  
   Dewis fferyllfa - gwasanaeth 
anhwylderau cyffredin  
Optometrydd - gofal llygaid Cymru  
Ffisotherapydd  
Asesu clyw  
Gwefannau gwybodaeth  
   Meddwl am beth yw iechyd - angen 
bod yn iach yn  
Gorfforol  
Meddyliol  
Cymdeithasol  
Dewisiadau bywyd/ffyrdd iach o fyw  
   O ran prehabilitation - sef paratoi ar 
gyfer llawdriniaethau /triniaeth cancer 
a.y.b. 'dw i'n awgrymu edrych ar y diet/
pwysau, ymarfer corff, iechyd meddwl a 
stopio ysmygu ac edrych ar faint o 
alcohol ma' rhywun yn yfed.   
   Gofalu am  iechyd meddwl /llesiant 
yn cynnwys -   
Cysylltu ag eraill - effaith unigrwydd  
Dysgu sgiliau newydd  
Rhoi i eraill  
Byw yn y foment  
Ymarfer corff  
   Diolch o galon, Dr Bethan am roi o'th 
amser a rhannu'r cynghorion call yna! 
Bydd cyfarfod mis Chwefror ar y 14eg - 
am ddau y p'nawn - yn y Clwb Rygbi, 
Pentyrch pan fyddwn yn croesawu 
siaradwraig ddiddorol iawn o'r enw 
Helyn! Dewch i fwynhau ac i gefnogi.  

Daeth Parti’r Efail yn Gyntaf yn y gystadleuath Parti neu Gôr Cerdd Dant ac yn 

ail yn y Parti neu Gôr Gwerin yn Eisteddfod Gadeiriol Caerdydd  

diwedd mis Ionawr. 

cystadleuaeth dorfol yn ymddangos ar 
lwyfan y prif bafiliwn, a hynny heb orfod 
cyflwyno rhagbrofion torfol yn unrhyw 
adran.  Y gobaith yw y bydd hyn yn denu 
nifer fawr o gystadleuwyr o bob rhan o 
Gymru a thu hwnt i fod yn rhan o’r ŵyl a 
gynhelir ym Mhontypridd fis Awst nesaf. 
   Bydd cyfleoedd arbennig ar gyfer cyn-
enillwyr yn cael eu cyhoeddi dros y 
misoedd nesaf, gydag amryw o 
berfformiadau a chomisiynau ar y gweill, 
gan sicrhau bod yr Eisteddfod yn parhau 
i ddatblygu a chefnogi’r rheini sydd wedi 
cystadlu’n unigol ar brif lwyfan Cymru. 
   Agorwyd y porth cystadlu ar 16 Ionawr 
ac mae’r wybodaeth i gyd ar gael ar 
wefan yr Eisteddfod, 
www.eisteddfod.cymru.  Cynhelir yr 
Eisteddfod o 3-10 Awst. 

Cyhoeddi Rhaglen Gystadlu 

Bethlehem,  
Gwaelod-y-garth 

2 Chwefror.  Mei Gwynedd a Band Tŷ 
Potas yng Nghanolfan Garth Olwg am 
7.30yh. 
6 Chwefror. Noson Cyri a Chwis ym 
Mouchak, Tonyrefail 
9 Chwefror Gig Paid Gofyn. 8yh Clwb y 
Bont 
10 Chwefror. Sesiwn Dysgu Caneuon 
gwerin. 10:30 Yr hen Lyfrgell Porth. 
11 Chwefror. Cymanfa Ganu, 5yh yng 
Nghapel Moreia, Gilfach Goch 
16 Chwefror 5 Ebrill a 31 Mai 
Twrnameintiau Golff, 10:30yb Clwb 
Golff Pontypridd 
17 Chwefror. Cinio Tei Du Mawreddog 
yng Ngwesty’r Vale 
22 Chwefror. Sgwrs gan Dafydd Wigley 
7yh Neuadd y Dref, Llantrisant. 
2 Mawrth.  Catsgam a Paid Gofyn, 
7yh yng Nghlwb y Glowyr, Tonyrefail 
8 Mawrth.  Cyngerdd gyda Chôr 
Merched Tonyrefail ac Ysgol Gymraeg 
Tonyrefail 7yh yn Eglwys Dewi Sant, 
Tonyrefail 

Trefn yr Oedfaon a’r Ysgol Sul [YS] 
(am 10:30 a.m. oni nodir yn wahanol):  

 
Mis Chwefror 2024: 
4ydd Chwefror - Oedfa Gymun dan ofal 
Delwyn Siôn 
11eg Chwefror – Oedfa dan ofal y 
Parchedig Robin Wyn Samuel [dim YS] 
18fed Chwefror – Oedfa dan ofal y 
Cwrdd Merched 
25ain Chwefror – Oedfa dan ofal Emlyn 
Davies 
 
Mis Mawrth2024: 
1af Mawrth - Oedfa Dydd Gŵyl Dewi 
(9:30 a.m.) 
3ydd Mawrth - Oedfa Gŵyl Dewi yr 
Ysgol Sul 
10fed Mawrth – Oedfa dan ofal 
Gwynfryn Morgan 
17eg Mawrth – Sul y CyfUNdeb ym 
Mae Caerdydd (Canolfan yr Urdd) 
24ain Mawrth – Oedfa Ardal dan ofal 
Marged Cartwright [dimYS] 
29ain Mawrth – Oedfa Gwener y 
Groglith (am 10:00 a.m.) 
31ain Mawrth – Oedfa Sul y Pasg dan 
ofal y Parchedig Aled Edwards [dimYS] 
 

---oooOOOooo--- 
 

“Ofn” gan Khalil Gibran 
(aralleiriad) 

 

Dywedir bod afon, cyn ymuno a’r môr 
Yn crynu gydag ofn. 

Mae hi’n edrych ‘nol ar y llwybr a 
deithiwyd, 

O gopaon y mynyddoedd, 
Ar hyd ffyrdd troellog sy’n croesi’r 

coedwigoedd a’r pentrefi. 
Ac o’i blaen 

Fe wel gefnfor mor enfawr, 
A fydd, o ymuno 

Yn gyfystyr a diflannu’n llwyr o’i fewn. 
 

Ond nid oes unrhyw ffordd arall 
Ni all afon lifo ‘nol 

Ni all unrhyw un fynd ‘nol 
Mae’n amhosibl troi ‘nol. 
Mae rhaid i’r afon fentro 
Wrth ymuno a’r cefnfor 

Oherwydd dim ond pryd hynny y bydd 
yr ofn yn diflannu, 

A dyna pryd y gŵyr yr afon 
Mai nid diflannu a wna i’r cefnfor, 

Ond mai hi mwyach fyddai’r cefnfor. 
 

Cerdd a welais yn ymddangos ar fy 
ffôn lôn oedd hon, gan ŵr o’r enw Khalil 
Gibran (1883 - 1931) – un na chlywais 
erioed amdano, ac na wyddwn ddim 
amdano nes dechrau chwilota mymryn. 

A dyma rannu mymryn o’r hanes 
hwnnw hefo ddarllenwyr Tafod Elái, er 

y dylwn fod yn ymwybodol bod ‘na 
lawer ohonoch eisoes yn llawer mwy 
hyddysg yn y maes yma na mi. 

Fe’i ganed ar y 6ed o Ionawr 1883, 
mewn pentref o’r enw Bsharri, ar 
Fynydd Libanus. ‘Roedd ei rieni yn 
Gristnogion Maronite, sy’n rhan o’r 
Eglwys Gatholig Ddwyreiniol, ac a 
sefydlwyd yn ôl dysgeidiaeth y mynach 
Maron yn y 4edd ganrif. 

‘Roedd ardal Bsharri yn enwog am 
goed cedrwydd Libanus, ac erbyn 
heddiw mae’n debyg ei bod yn un o’r 
mannau olaf iddynt ffynnu yn y wlad. 
Cydnabyddir yr ardal yn un o Safleoedd 
Treftadaeth y Byd gan UNESCO.  

Mae digon o son am y coed yma yn yr 
Hen Destament - adeiladwyd palas i 
Dafydd ohonynt; ‘roedd paneli ohonynt 
yn y Deml yn Jeriwsalem; ‘roedd 
Neuadd y Farn “yn goed cedrwydd i gyd 
o’r llawr i’r to”; ac yn ôl Salm 104:16, 
down i wybod pwy oedd y garddwr a 
fu’n a gofal trostynt - “Mae’r coed 
anferth yn cael digon i’w yfed - y 
cedrwydd blannodd yr Arglwydd yn 
Libanus”. 

Yn dilyn peth trafferthion teuluol, 
mudodd ei fam a rhai o’i phlant, gan 
gynnwys Gibran, i Efrog Newydd yn 
1895, ac ymlaen i ddinas Boston, i ganol 
yr ail fwyaf o gymunedau Syria / 
Libanus / Americanaidd yn yr Unol 
Daleithiau. Ac yn yr ysgol yno y 
mabwysiadwyd y ffurf “Seisnigol” o’i 
enw sef “Kahlil Gibran” (yn hytrach na’i 
enw gwreiddiol Gibran Khalil Gibran). 

Bu hefyd mewn ysgol arlunio yn y 
ddinas, gan ddod i gyfarfod ac artist 
“avant-garde” (a ffotograffydd a 
chyhoeddwr) o’r enw F Holland Day 
(1864 – 1933). 

Yn 1904 ymddangosodd peth o’i waith 
arlunio am y tro cyntaf yn stiwdio Day 
yn Boston, a chyhoeddwyd ei lyfr cyntaf, 
mewn Arabeg, yn ninas Efrog Newydd 
yn 1905. Bu’n astudio ym Mharis rhwng 
1908 ac 1910. 

Tyfodd i’w gydnabod fel awdur, bardd 
ac artist, ac fe’i cydnabyddir orau fel 
awdur cyfrol o’r enw “The Prophet”, a 
gyhoeddwyd yn gyntaf yn yr Unol 
Daleithiau yn 1923, ac sydd ers hynny 
wedi dod yn un o’r 10 llyfr mwyaf ei 
werthiant yn y byd i gyd [ers 1923, 
gwerthwyd 9 miliwn o gopïau o’r gyfrol 
a gyhoeddwyd yn yr UDA yn unig] , ac 
mae wedi ei gyfieithu i fwy na 100 o 
wahanol ieithoedd- gan gynnwys iaith y 
Zulu a’r Llydaweg, ond ysywaeth nid y 
Gymraeg! 

Nid yw’r gyfrol erioed chwaith wedi 
bod “allan o brint”! 

26 o chwedlau - barddoniaeth ar ffurf 
rhyddiaith - ydi’r cynnwys yn ol a 
ddeallaf, gyda’r proffwyd Al Mustafa, ar 
ei ffordd yn ol adref wedi iddo dreulio 12 
mlynedd oddi cartref, yn trafod gyda 
grŵp o bobl y cyflwr dynol gan 

gynnwys:- cariad, priodas, plant, 
rhoddion, bwyta ac yfed, gwaith, 
hapusrwydd a gwewyr, tai, dillad, prynu 
a gwerthu, trosedd a chosb, cyfreithiau, 
rhyddid, rheswm ac angerdd, poen, 
hunan-wybodaeth, addysg, 
cyfeillgarwch, sgwrsio, amser, da a 
drwg, gweddi, pleser, prydferthwch, 
crefydd a marwolaeth.   

‘Roedd gan Elvis Presley gopi o’r 
gyfrol (sydd bellach mewn amgueddfa), 
a chynhwyswyd llinell o farddoniaeth o’i 
waith gan neb llai na John Lennon yn un 
o ganeuon y Beatles (“Julia”) yn 1968. 
‘Roedd Johnny Cash a David Bowie 
hefyd yn ffans o Gibran. 

Bu farw yn 48 mlwydd oed, ac fe 
gludwyd ei gorff yn ol i Bsharri i’w 
gladdu - ‘roedd wedi cyflwyno'r 
hawlfraint ar ei waith llenyddol i’w 
bentref genedigol, ac mae amgueddfa yn 
ei enw yno sy’n arddangos ei waith. 

Fe enwyd crater ar y blaned Mercher 
(Mercury) er cof amdano yn 2009. 

Ar ddechrau blwyddyn newydd arall, 
fe apeliodd y gerdd yn fawr ataf, gan 
gynnig ychydig o gysur, cryfder a 
gobaith yn wyneb yr holl dristwch sy’n 
amgylchynu’n byd ar hyn o bryd – wn i 
ddim a deimlwch chi ‘run fath a mi? 

Ac onid “Paid a bod ofn” yw neges un 
o ganeuon eiconig y grŵp Eden. 

Hyn i gyd wrth wagswmera yng 
nghwmni fy ffôn lôn rhyw fore ym mis 
Ionawr! 

LLANTRISANT 
PONTYCLUN 

MEISGYN 

TONYREFAIL 

Gohebydd Lleol:  
Helen Prosser 

prosserh@btinternet.com 

Gohebydd y mis:  
Sara Davies, Y Groes-faen  

 
Rownd Derfynol Pencampwriaeth 
Dawnsio’r Byd  
Mae 19 o ferched, oed 8-14, o ardal 
Rhondda Cynon Taf wedi cael eu dewis i 
gynrychioli Cymru yn rowndiau terfynol 
Pencampwriaeth Dawns y Byd eleni yn 
Prague.  Bydd y merched yn teithio i brif 
ddinas y Weriniaeth Tsiec ym mis 
Mehefin i gystadlu yn yr ‘acro dance’ sef 
cyfuniad o ddawns glasurol ac acrobateg. 
Mae’r merched yn mynychu ‘Horizons 
Dance Studio’ sydd yn gwasanaethu 
ardaloedd Pontyclun, Llantrisant a 
Llanhari. 

   Mae 14 o’r grŵp yn siaradwyr 
Cymraeg ac yn ddisgyblion yn Ysgolion 
Llantrisant a Llanhari. Mae eu hathrawes 
Aimee Marchant hefyd yn un o gyn-
ddisgyblion Ysgol Llanhari. Fe 
lwyddodd y grŵp i gyrraedd y rowndiau 
terfynol y llynedd ym Mhortiwgal. 
   Eleni bydd Cymru yn un o 66 o 
wledydd a fydd yn cystadlu yn y 
gystadleuaeth hon a ystyrir bellach yn un 
o gystadleuthau gorau’r byd.   
   Mae nifer y cystadleuwyr wedi 
cynyddu dros y blynyddoedd.  Y llynedd 
daeth saith mil a hanner ynghyd yn 
Braga, Portiwgal.  Eleni mae Canolfan 
Cyngres Prague yn gobeithio croesawu 
mwy fyth o gystadleuwyr. 

   Mae’r merched wedi bod yn ymarfer 
yn galed ar gyfer y gystadleuaeth ac 
maen nhw’n edrych ymlaen yn eiddgar at 
yr achlysur.  Bydden nhw’n falch iawn i 
dderbyn nawdd gan unrhyw gwmni neu 
unigolyn, er mwyn prynu gwisgoedd 
arbennig ar gyfer y seremoni agoriadol. 
 
Merched y Wawr Tonysguboriau 
Daeth côr Llanhari atom i’n diddanu ar 
ddechrau Rhagfyr er bod cryn anhawster 
wedi bod yn cyrraedd y Caffi 50 
oherwydd damwain ar y groesfan ym 
Mhontyclun y prynhawn hwnnw.   
   Cawsom awran ddifyr iawn yn 
gwrando ar y côr ac ar sawl unawdydd.  
Diolch yn fawr iawn i Mrs Guy ac i Mrs 
Meinir Thomas am ddod gyda’r 
disgyblion. 
   Pleser o’r mwya oedd cael y cyfle i 
gael sgwrs gyda’r disgyblion ac i gael 
ateb mor gadarnhaol Gymreig oddi 
wrthynt. 
   Mwynhawyd y danteithion hefyd.  
Gobeithio cawn y pleser o weld y côr 
gyda ni eto ddiwedd y flwyddyn hon. 
   Dathlodd y criw y flwyddyn newydd 
drwy cael cinio gyda’i gilydd ar 17eg o 
Ionawr yn un o’n bwytai lleol sef 
Fullbrooks. Bwytaodd pawb lond eu bol 
a diolch i’r tŷ bwyta am fwyd a gweini 
hyfryd.  Trefniadau bendigedig - diolch 
Beti. 
   Bydd ein cyfarfod nesaf yng Nghaffi 
50 am 4.30 pan gawn gwmni Eurgain 
Haf o Elusen Achub y Plant.  Croeso i 
chi ymuno â ni. 

(Margaret White) 

Pwyllgor Codi Arian Eisteddfod 2024 

Diolch yn fawr iawn i’r criw bach ond 
gweithgar sydd wrthi’n trefnu 
digwyddiadau yn Nhonyrefail a’r 
Gilfach Goch.  
   Mae nifer o weithgareddau ar y gweill. 

Mae’r rhan fwyaf o’n gweithgareddau’n 

rhai dwyieithog ond bydd gig Cymraeg 

gyda Catsgam a Dim Problem a bydden 

ni’n gwerthfawrogi cefnogaeth. Ond 

mae croeso i bawb i bob un o’r isod: 

11 Chwefror Cymanfa Ganu yng 

Nghapel Moreia, Gilfach Goch am 5pm 

2 Mawrth Catsgam a Dim Problem yng 

Nghlwb y Glowyr, Tonyrefail.  

8 Mawrth Cyngerdd gyda Chôr Merched 

Tonyerfail a Chôr Merched Taf Elai yn 

Eglwys Dewi Sant,Tonyrefail 

17 Ebrill Cyngerdd gyda Chantorion 

Richard Williams a’r Gentlemen 

Songsters yn Ysgol Gymunedol 

Tonyrefail. 

30 Ebrill Noson gyda’r garddwr Terry 

Walton yng Nghlwb y Glowyr. (Sgwrs 

Saesneg) 

9 Mehefin  Sêl Cist Car yn Ysgol 

Gymunedol Tonyrefail 

   Mae’n dda dweud hefyd y bydd 

Eisteddfod i ddisgyblion ysgol yn Ysgol 

Gymunedol Tonyrefail i godi 

ymwybyddiaeth o’r Eisteddfod a dathlu 

Dydd Gŵyl Dewi. 

mailto:671577/prosserh@btinternet.com

Clwb y Bont 

Bu’r cyfnod yn arwain at y Nadolig yn 
un prysur iawn i Glwb y Bont gyda nifer 
o ddigwyddiadau tymhorol arbennig yn 
cael eu cynnal yn cynnwys parti gyda 
Mei Gwynedd a’r Band Tŷ Potas a noson 
unigryw o ganu carolau i gyfeiliant Band 
Pres y Bont gyda chyfraniadau gan 
ddisgyblion Ysgolion Evans James a 
Phont Sôn Norton.  

   Ers hynny bu cyfle i ddathlu’r Hen 
Galan yng nghwmni’r Fari Lwyd a chriw 
o gerddorion hwyliog o dan arweiniad 
Huw M. 
   Dros gyfnod y gwyliau penderfynodd 
Guto Davies, ar ôl blynyddoedd o fod yn 
un o’n hwynebau mwyaf cyfarwydd, 
roi’r gorau i’w rôl fel Goruchwyliwr 
Dynodedig y Safle (DPS).  Bu Guto yn 
gofalu’n hynaws am bob agwedd o’r 
safle a sicrhau wrth gwrs bod y cwrw’n 
llifo’n wythnosol. Ac yntau’n gyn 
gadeirydd y pwyllgor ac yn un a 
wirfoddolodd gymaint o’i amser, mae ein 
diolch a’n gwerthfawrogiad yn fawr. 
Gobeithio Guto y byddwn yn medru codi 
sawl llwnc destun gyda ti i’r dyfodol. 

   Mae hynny yn ein harwain yn naturiol 
at ein hapêl am wirfoddolwyr o bob oed i 
helpu gyda phob agwedd o gynnal y 
Clwb yn cynnwys cyfrannu syniadau am 
ddigwyddiadau deniadol, bod yn barod i 
groesawu gwesteion wrth y drws, tynnu 
ambell beint y tu ôl i’r bar neu hyd yn 
oed cynorthwyo bob hyn a hyn gyda 
gwaith cynnal yr adeilad. Eich clwb chi 
yw Clwb y Bont, ac ar ddechrau 
blwyddyn beth am addunedu i’n helpu i 
gynnal yr achos sydd wrth galon 
cymuned Pontypridd a’r ardal? 
   Cysylltwch ag Aled am sgwrs – 
swyddogclwbybont@gmail.com neu 
07974 747881 
   Erbyn bydd y pwt yma’n cael ei 
gyhoeddi, mi fyddwn wedi cyflwyno 
cam cyntaf ein gwelliannau technegol 
sy’n rhan o’n cais grant am gyfalaf gan 

Lywodraeth Cymru. Mae’r cynllun yn 
cynnwys uwchraddio'r cyfarpar goleuo a 
sain yn ogystal â chyflwyno systemau 
rhwydweithio newydd fydd yn ein 
galluogi i gynnal mwy o amrywiaeth o 
ddigwyddiadau i’r dyfodol. Bydd mwy o 
ddatblygiadau i du blaen yr adeilad yn y 
Gwanwyn, ond mwy am y rheiny yn y 
rhifyn nesaf. 
   Yn graidd i’r Clwb mae’r amrywiaeth 
o ddigwyddiadau cymunedol a gynhelir 
yno; ac o safbwynt y Gymraeg rydym yn 
edrych ymlaen yn fawr at groesawu rhai 
o fawrion y sin roc a pop rhwng nawr a’r 
Eisteddfod Genedlaethol. Bydd ambell 
fenter newydd hefyd yn cynnwys 
nosweithiau comedi Cymraeg o dan 
faner “Bach o Laff” yn ogystal â chyfres 
o gigs 14+ rheolaidd gan ddechrau ar 
Ddydd Gŵyl Dewi gyda Sybs a Taran. 
   Parhau i ymestyn yr apêl yw’r nod yn 
2024 a chydweithio gydag unigolion a 
chymdeithasau eraill, ee Clwb Comedy, 
Between the Trees a People Planet Pint i 
enwi ond rhai; heb anghofio Merched y 
Wawr a phwyllgorau apêl leol yr 
Eisteddfod sy’n rhan annatod o’r Clwb.  
Mi fydd ein clybiau ffilm, gwerin a jazz 
yn parhau i’r dyfodol ynghyd â chwis y 
mis ar nosweithiau Iau;  a gyda chyffro 
Pencampwriaeth Rygbi'r 6 Gwlad yn 
ogystal â gemau ail gyfle'r tîm pêl-droed 
cenedlaethol yn yr Ewros ar ein sgriniau 
mawr, bydd rhywbeth at ddant pawb yng 
Nghlwb y Bont eleni. 

Aled Wyn Phillips 
Swyddog Datblygu 

Noson o ganu 
carolau i gyfeiliant 
Band Pres y Bont 
gyda chyfraniadau 
gan ddisgyblion 
Ysgolion Evans 
James a Phont Sôn 
Norton.  

mailto:swyddogclwbybont@gmail.com

Cyrsiau newydd a gweithgareddau 
gwyliau 
 

Awyddus i olrhain hanes eich teulu ond 
ddim yn gwybod lle i ddechrau? Eisiau 
tyfu blodau a llysiau eleni ond yn 
teimlo’n hollol ddi-glem? Bydd ein 
cyrsiau hamddenol newydd sbon yn eich 
rhoi chi ar ben ffordd. Maen nhw’n 
berffaith ar gyfer y rhai sydd eisiau 
ehangu eu gorwelion heb orfod poeni am 
wneud gwaith cartref na sefyll 
arholiadau! 
 
Hanes Cerdded yng Nghymru 

Tair sgwrs ar Zoom yn seiliedig ar 
gynnwys llyfr cyn-Brif 
Lyfrgellydd Llyfrgell Genedlaethol 
Cymru Andrew Green, eto i’w gyhoeddi, 
fydd yn dwyn y teitl ‘Voices on the path: 
a history of walking in Wales’. Mae’r 
gyfrol yn cwmpasu pob agwedd ar 
gerdded trwy’r oesoedd, o gynhanes hyd 
heddiw. Bydd y cwrs yn cynnwys 
sesiynau ar bererindod; gorymdeithio a 
phrotestio a rhai o’r unigolion sydd wedi 
gadael eu marc wrth gerdded yng 
Nghymru. Yn dechrau nos Lun, 12 
Chwefror am 7.30 ac yn rhedeg am 3 
wythnos. Cost: £10. 
 
Hel Achau 

Mewn cwrs 6 wythnos yn Hyb 
Rhiwbeina, cewch gyngor ar sut i fynd 
ati i olrhain hanes eich hynafiaid. Pa 
wefannau sydd orau? Sut mae dod o hyd 
i wybodaeth drwy ddefnyddio papurau 
newydd ar-lein? Mewn sesiynau 
ymarferol, cewch gyfle i ymarfer drwy 
edrych ar enghreifftiau parod cyn symud 
ymlaen i greu eich coeden deuluol eich 
hunain.  

Yn dechrau dydd Mercher, 21 Chwefror 
am 12.00 ac yn rhedeg am 6 wythnos.  
Cost: £30. 
 
Sgwrs y Mis 

Yr awdur Dr Jon Gower fydd yn ymuno 
â ni y tro hwn i drafod ‘Bywyd drwy 
Lyfrau’. Pa gyfrolau sydd wedi 
dylanwadu fwyaf arno fe a pha lyfrau 
ddylai fod ar ein rhestr ddarllen ni eleni?   

Nos Iau, 22 Chwefror am 7.30 ar 
Zoom. Rhad ac am ddim. 

 
Mewn Tiwn 
Byddwn yn cynnal ein cyngherddau bob 
yn ail fis o hyn ymlaen a’r delynores 
Bethan Nia fydd yn ein diddanu yng 
Nghanolfan Beulah, Rhiwbeina ar ddydd 
Llun olaf mis Chwefror. Bydd y 
gyngerdd yn dechrau am 11.30 ond 
dewch yn gynnar i fwynhau paned a 
sgwrs o flaen llaw.   
- Bore Llun, 26 Chwefror. Drysau’n agor 
am 11.15. Rhad ac am ddim. 
 
Garddio i Bawb 

Bydd y cwrs byr yma’n cynnig cyngor a 
syniadau i bawb sy’n mwynhau bod yn 
yr ardd. Does dim ots os ydych chi’n 
garddio am y tro cyntaf neu’n arddwr 
proffesiynol, yn tyfu mewn potiau neu 
mewn gardd fach neu fawr! Dewch i holi 
cwestiynau, rhannu profiadau a 
pharatoi’r pridd ar gyfer tymor 
llwyddiannus yn yr ardd.  
- Yn dechrau nos Iau, 29 Chwefror yn 
Festri Salem, Treganna am 7.00 ac yn 
rhedeg am 3 wythnos. Cost: £30.  
 
Siaradwyr Newydd 
Gwenllian o ‘Dysgu Cymraeg Caerdydd’ 
fydd wrth y llyw yn ein bore coffi misol i 
ddysgwyr ar Zoom – bore Gwener ola’r 
mis am 10.30. Dewch i ymarfer siarad 
Cymraeg! 
- Bore Gwener, 23 Chwefror am 10.30 ar 
Zoom. Rhad ac am ddim. 
   I ymuno ag un o’r cyrsiau neu 
weithgareddau ar gyfer oedolion, ewch i: 
https://mentercaerdydd.cymru/cy/
oedolion 

Gwyliau Hanner Tymor 

Gyda’r gwyliau ysgol yn prysur agosáu, 
cofiwch gadw lle i’ch plentyn ar ein 
cynllun Gofal. Cynhelir sesiynau yn 
ysgolion Treganna a Melin Gruffydd a’r 
gost yw £32 y dydd. Bydd ein cynllun 
chwarae agored rhad ac am ddim, 
Bwrlwm, hefyd yn rhedeg yn ystod 
gwyliau hanner tymor mewn lleoliadau 
amrywiol yng Nghaerdydd a Bro 
Morgannwg.  Gweler y poster am fwy o 
fanylion am sesiynau Caerdydd. 
 
Cadwch y dyddiad: 

Sgwrs y Mis: Mawrth – nos Iau, 14/03/24 
yng nghwmni Dr Miriam Elin Jones 
   Ymweliad ag Amgueddfa Cymru, 
Caerdydd – dydd Mawrth, 19/03/24 
   Gweithgareddau i ddysgwyr a’u 
teuluoedd yn Amgueddfa Cymru, 
Caerdydd ar y cyd â Dysgu Cymraeg 
Caerdydd ac Amgueddfa Cymru – 
prynhawn Sadwrn 23/03/24 
 
Gwefan: mentercaerdydd.cymru  
Facebook: @m.caerdydd  
Instagram.@mentercaerdydd 
E-bost: post@mentercaerdydd.cymru  
Ffôn: 029 2068 9888 

 

Menter  
Caerdydd 

https://mentercaerdydd.cymru/cy/oedolion
https://mentercaerdydd.cymru/cy/oedolion
mailto:post@mentercaerdydd.cymru

Diolch i Kath ein dynes lolipop am ddod i 
drafod ei swydd gyda dosbarth Jac Do. 

Ysgol Gynradd Gymraeg 
Castellau 

Arweinwyr Digidol wedi mwynhau diwrnod 

o hyfforddiant Codio yng Ngarth Olwg gyda 
Technocamps.  

Blynyddoedd 4 a 5 wedi mwynhau ymweliad 
i’r Big Pit 

Blwyddyn 5 wedi ymweld a Chomin Tynant 

i gasglu sbwriel a hadau.  

Diwrnod Plant Mewn Angen  

Cyfle i ddisgyblion edrych ar Gar Rasio 
Prifysgol Caerdydd 

Diolch i’r CRhA am drefnu Taith Cerdded 

Calan Gaeaf a’r Ffair Nadolig.  

Llwyddiannau’r timau rygbi merched a 

bechgyn yn nhwrnamentau rygbi’r tymor.  

Roedd y disgyblion i gyd yn wych yn ein 

Sioeau Nadolig!  

Llongyfarchiadau i 

Elan ar ei 
llwyddiannau yn 

Eisteddfod y 
Rhondda - 1af yn 

yr Unawd Bl. 6 ac 
Iau  

Rhagor o Ysgol Gynradd 
Gymraeg Castellau 

 
Blwyddyn Newydd Dda 
Blwyddyn Newydd Dda i chi gyd o Ysgol 
Castellau. Braf iawn yw croesawu pawb ar 
ôl y gwyliau, yn enwedig ein plant newydd 
sbon cyn-Feithrin. Hyfryd iawn yw 
croesawu 16 plentyn a’u teuluoedd i 
ymuno gyda theulu Castellau. 
 
Belle a’r Bwystfil 
Roedd plant Bl 3-6 wrth eu boddau yn 
ymarfer ac yn perfformio yn ein sioeau 
“Belle a’r Bwystfil” yn ddiweddar. 
 

Pantomeim Jac a’r Goeden Ffa 
Bu Dysgwyr blynyddoedd 3-6 yn 
gynulleidfa arbennig wrth wylio 
Pantomeim Jac a’r Goeden Ffa yn y Theatr 
Newydd yng Nghaerdydd. Roeddynt wrth 
eu boddau yn gweiddi a mwynhau! 

Glan-llyn 
Bu nifer o ddisgyblion Blwyddyn 6 ar daith 
breswyl i wersyll yr Urdd Glan-llyn ar 
ddechrau mis Ionawr. Roeddynt wrth eu 
boddau yn mwynhau profiadau di-ri a 
chreu ffrindiau newydd gyda phlant o 
ysgolion eraill ein hardal. 

Twrnament Rygbi 
Buodd plant Bl 5 a 6 yn chwarae yn 
“Round Robins” Prifysgol De Cymru yn 
ddiweddar. Ennillion nhw ddwy gem a 
chwarae un gem cyfartal. Da iawn blant! 
 

Gwersi Arwyddiaeth 
Mae llawer o blant yr ysgol wedi bod wrth 
eu boddau y tymor hon yn 
cychwyn  gwersi Arwyddiaeth Prydeinig 
sydd wedi eu trefnu gan yr elusen WCDP. 
Kathryn a Hafwen sydd wedi bod yn 
ymweld â ni ac yn treulio amser yn 
addysgu sawl dosbarth. 

 
Disgo Santes Dwynwen 
Buodd dysgwyr Blynyddoedd 3-6 yn 
mynychu disgo Santes Dwynwen Menter 
Iaith i godi arian ar gyfer Eisteddfod 
Rhondda Cynon Taf yng Nghlwb y Bont a 
buodd pawb yn dathlu dydd Santes 
Dwynwen ar Ionawr 25ain. 

Stwnsh 
Diolch i aelodau o gast Stwnsh fuodd yn yr 
ysgol i siarad i ddysgwyr Blynyddoedd 5 a 
6 am eu sioeau ac yn chwilio am blant i fod 
yn aelodau o’u cynulleidfaoedd. 

 
Gwylio Adar 
Mae Plant Meithrin a Derbyn yr ysgol wedi 
bod yn brysur iawn yn dysgu am adar y 

tymor hon er mwyn paratoi at wylio adar ar 
gyfer Penwythnos Gwylio Adar yr RSPB. 
Maent wedi bod yn dysgu enwau, rhannau 

corff a chyfrif adar. Dyma nhw yn chwilio 
am adar ar diroedd yr ysgol. 

Taith Hanes ac Addysg Grefyddol i 
Lundain 
Cafodd y disgyblion sy’n astudio Hanes ac 
Addysg Grefyddol yn yr Ysgol Uchaf a 
Hŷn modd i fyw ar daith i Lundain ym mis 
Rhagfyr. Ar ôl gadael yr ysgol (am bump 
o’r gloch!), gwibion ni lawr yr M4 ac ar ôl 
gorffwys byr yn y gwasanaethau roedden 
ni’n barod ar gyfer y gweithgareddau 
cyntaf: Churchill War Rooms ar gyfer yr 
haneswyr ac Abaty San Steffan ar gyfer 
disgyblion astudiaethau crefyddol.  

   Diddorol oedd cael darganfod yr ogof o 
swyddfeydd ac ystafelloedd ble roedd 
cymaint o benderfyniadau pwysig yn ystod 
y rhyfel wedi cael eu gwneud. Roedd yr 
abaty heb os yn ysblennydd ac mae’n 
anodd credu cymaint o feddi sydd yno.  
   Ar ôl hyn roedd hi’n amser i fwyta felly 
cinio yn Covent Garden oedd ar y fwydlen 
gyda nifer yn mwynhau bwrger yn y Shake 
Shack. Yn y prynhawn, aeth yr haneswyr i’r 
Imperial War Museum. Heb os yr 
uchafbwynt oedd yr arddangosfa 
newydd Spies, Lies and Deception yn 
siarad am y gwrthdaro yng Ngogledd 
Iwerddon. Ymwelodd y disgyblion Addysg 
Grefyddol â Chanolfan Tibetaidd a 
chawsant gyfle i fyfyrio ac roedd hyn yn 
brofiad heddychlon iawn. Gyda’r nos 
cawsom gyfle i fynd i Ŵyl y Gaeaf ym 
Mharc Hyde. Cawsom hwyl a sbri yn 
bwyta churros ac yn gwibio ar y roller 
coasters. Cyn bo hir roedd hi’n amser i 
adael ac roedd pawb wedi blino’n lân wrth 
i ni gyrraedd yr ysgol. Hoffai’r disgyblion 
ddiolch i Miss. Higgins a Mrs. Thompson 
am drefnu’r daith.  

Taith Safon Uwch Cymraeg i Lan-llyn 
Yn gynnar ar fore dydd Mercher, yr 22ain 
o Dachwedd, teithiodd pedwar disgybl 
Safon Uwch Cymraeg i ogledd Cymru i 

gymryd rhan mewn tridiau o 
weithgareddau a darlithoedd hynod o 
ddiddorol. Cawsom gyfle i brofi 
traddodiadau a diwylliant Cymreig, wrth 
ddawnsio twmpath a chanŵio ar lyn Tegid! 
Lwcus iawn wnaeth neb gwympo mewn! 
Ein hoff ddarlith oedd y sesiwn am  
chwedl Branwen, wrth i ni ddysgu am y 
trasiedi mewn cyd-destun hollol wahanol a 
defnyddiol i’r cwrs. Yn hwyr ar nos Iau, 
profon uchafbwynt y daith, wrth i’r ugain 
ysgol o bob cwr o’r wlad gystadlu yn 
Nhalwrn y Beirdd. Roedd angen 
ysgrifennu parodi o gerdd, limrig a chân 
wreiddiol. Ar ôl cystadlu brwd tan ganol 
nos, nid ennill oedd hanes Ysgol Garth 
Olwg, ond gadawon y Bala wedi mwynhau 
ein hamser yng Nglan-llyn.  

Tom Hall Williams, Bl 13. 

Cogurdd 
Llongyfarchiadau i 
Alfred Jones, 
Blwyddyn 5 am 
ddod yn fuddugol 
yng nghystadleuaeth 
Cogurdd 
Morgannwg Ganol. 
Bydd Alfred yn 
cynrychioli’r 
rhanbarth yn 
Eisteddfod yr Urdd Maldwyn. 
 
Taith ECCA i Wlad Belg 
Fel rhan derfynol o’r prosiect ECCA, 
aethon ni ar daith deuddydd tymor 
diwethaf i Brussels, sef prifddinas Gwlad 
Belg. Yn gyntaf, er mwyn teithio i wlad 
Belg, teithion ni ar drên i Lundain ac yna 
ar yr Eurostar i Brussels. Ar ôl i ni 
gyrraedd Brussels, aethon ni i'r ddinas er 
mwyn archwilio, ac wrth gwrs roedd rhaid 

i ni brynu waffles enwog Gwlad Belg ac 
fel roeddwn ni’n disgwyl, roedden nhw’n 
flasus dros ben! Yna, yn y prynhawn, 
aethon ni allan am bryd o fwyd mewn 
bwyty yng nghanol y ddinas, cyn mynd yn 
ôl i'r gwesty am noson dda o gwsg ar ôl 
diwrnod hir o deithio ac archwilio’r 
ddinas. 
   Y diwrnod wedyn, roedd hi’n amser am 
y gynhadledd ECCA. Yn ystod y 
gynhadledd, roedd yna gyfle i ni fel 
disgyblion arddangos ein fideo ac esbonio 
i bobl pam fod y Gymraeg mor bwysig i 
ni. Roedd hi hefyd yn gyfle gwych i ni 
siarad unwaith eto gyda rhai o’n ffrindiau 
o’r campws ECCA yn Mallorca. Dyma 
oedd un o uchafbwyntiau ein taith ni. I 
orffen y gynhadledd, roedd yna gyfle i ni 
drafod sut gall ieithoedd lleiafrifol ddenu 
sylw gan yr Undeb Ewropeaidd ac Ewrop 
gyfan. Dysgon ni am y problemau mae 
ieithoedd lleiafrifol yn wynebu o fewn 
Ewrop heddiw. Hefyd, siaradon ni am y 
problemau mae’r Gymraeg yn ei hwynebu 
heddiw. I orffen ein taith, cerddon ni o 
amgylch y ddinas er mwyn gwneud bach o 
siopa cyn mynd yn ôl ar y trên a 
dychwelyd i Gymru. Cawsom ni brofiad 
ardderchog a chyfleoedd di-ri i ddysgu am 
ein hiaith ac ieithoedd lleiafrifol eraill o 
fewn Ewrop. Rydym yn ddiolchgar iawn 
am y profiad gwych yma. 
 
Dosbarth Meithrin 
Ers i ddisgyblion y dosbarth Meithrin droi 
yn 4 oed, maen nhw nawr yn mwynhau 
addysg llawn amser ac maent wedi cael 
hwyl yn: 
   Creu perllan i ddathlu'r flwyddyn 
newydd. Dechrau ar Tric a Chlic - 
llythyren M. Symud y dosbarth tu allan i 
fwynhau'r haul prynhawn. Mwynhau cinio 
ysgol. Dysgu am Sioni rhew a dod o hyd i 
ia ar draws y campws 



Ysgol Gynradd Gymraeg 
Evan James 

Siarad Cyhoeddus y Rotari 
Llongyfarchiadau mawr i dîm siarad 
cyhoeddus Cymraeg yr Ysgol am ddod yn 
1af yn rownd ranbarthol cystadleuaeth y 
rotari ac i Greta Williams am ennill y 
siaradwr gorau yn erbyn y gosodiad. 

Gweithdy Mei Gwynedd 
Ar ddydd Gwener, y 19eg o Ionawr, fe 
ddaeth Mei Gwynedd i’n hysgol i wneud 
gweithdy gyda Blwyddyn 10 TGAU 
Cerddoriaeth. Fe aethon ni mewn i ddau 
grŵp gwahanol, a chreu bandiau. Yr hyn a 
wnaethom oedd cyfansoddi cân fel rhan o 
fand. Roedd Mei Gwynedd yn helpu ni i 
feddwl am amrywiaeth o gordiau i roi yn 
ein caneuon, a hefyd geiriau i gyd fynd 
gyda’r cordiau hyn. Erbyn diwedd y dydd, 
roedd ein caneuon yn barod i berfformio i’r 
grŵp arall. Yr hyn ddysgon ni oedd sut i 
gyfansoddi cân gyda’n ffrindiau. Dysgon 
ni hefyd beth oedd fel i gydweithio fel un 
gymuned i greu campwaith! Roedd ein 
caneuon yn cynnwys nifer o offerynnau 
gan gynnwys: piano, gitâr bas, drymiau, 
synth a llais. Roedd y ddwy gân mewn 
arddulliau gwahanol, gydag un yn roc, a’r 
llall yn alt-roc/ jazz. Rydym yn falch iawn 
ein bod wedi cael y cyfle yma i gydweithio 
gyda Mei Gwynedd, hoffwn ddiolch iddo 
am ddod, a hefyd i Miss Bedwyr am 
drefnu.      Gan Awen Rhys a Mari Roberts  

Gweithdy Only Boys Aloud 
Dechreuodd Mrs Howard Barti Bechgyn 
gyda chriw Blwyddyn 8 a dros y misoedd 
diwethaf maent wedi mynd o nerth i nerth. 
Maent wedi perfformio o flaen yr Ysgol 
Isaf ac yn y Noson Garolau. I gyd-fynd 
gyda hyn cafwyd gweithdy efo Arweinydd 
Côr Only Boys Aloud. Roedd yn weithdy 
llawn egni lle roeddent yn chwarae gemau 
egniol ac wedi cael cyfle i ganu gyda’i 
gilydd. 

Dathliadau’r Nadolig 

Roedd mis Rhagfyr yn un hynod o 
brysur. Daeth ein coeden Nadolig gan 
Gyngor Tref Pontypridd ac fe addurnodd 
y plant hi yn wych. Yna cawsom sioeau a 
chyngherddau Nadolig di-ri. Roedd pob 
yn un arbennig ac chawsom gyfle i 
werthfawrogi doniau ein disgyblion 
unwaith eto. Diolch i bawb a ddaeth i’w 
gwylio a chefnogi’r disgyblion. 
Perfformiodd disgyblion o flwyddyn 4, 5 
a 6 rai o ganeuon eu sioe yng Nghlwb y 
Bont mewn cyngerdd Nadolig 
ardderchog. Roedd y cinio Nadolig yn 
hynod o flasus. Uchafbwynt y dathlu 
oedd ein parti Nadolig yn ystod wythnos 
olaf y tymor. Diolch i Siôn Corn am 
ymweld â ni ac am ein hanrhegion. 
 
Casgliad i Fanc Bwyd Pontypridd 

Fe gasglodd y Senedd lawer iawn o fwyd 
Nadoligaidd ar ddechrau’r mis. Aeth 
aelodau o’r Senedd i’r Banc Bwyd ac fe 
bwyswyd y bwyd. Roedd yn pwyso bron 
i 40 cilogram! Cafodd y Senedd daith o 
amgylch y Banc Bwyd i weld gwaith 
gwych y gwirfoddolwyr yno.   
 
Ymweliad â Chartref Gofal Tŷ 
Gwynno 

Penderfynodd y disgyblion yr hoffent 
greu cardiau Nadolig a mynd â nhw i’r 
cartref gofal, Tŷ Gwynno ym 
Mhontypridd. Cafodd y Llysgenhadon 
Gwych groeso cynnes iawn yno ac roedd 
y preswylwyr wrth eu boddau gyda’r holl 
gardiau. 
 
Gwisgo Coch i’r Eisteddfod 

Fe godwyd bron i £150 i Eisteddfod 
Genedlaethol Rhondda Cynon Taf ar 
Ragfyr y 1af pan wisgodd pawb goch i 
gefnogi’r achos. Rydym yn edrych 
ymlaen yn eiddgar at yr Eisteddfod.   

 
Ffair Nadolig Lwyddiannus 

Diolch i Ffrindiau Evan James am 
drefnu Ffair Nadolig ardderchog y mis 
hwn. Roedd pob math o stondinau 
ynghyd â bwyd a diod blasus. Roedd 
Siôn Corn yn brysur iawn ar y noson. 
Diolch i bawb a ddaeth i gefnogi.  
 
Bore Coffi 

Roedd yn hyfryd croesawu cymuned yr 
ysgol i fore coffi i gael sgwrs a mins pei 
yn ystod wythnos olaf y tymor. 
 
Y Senedd yn cyflwyno i’r 
Llywodraethwyr 

Diolch yn fawr i holl aelodau’r Senedd 
am gyfarfod gyda’r Llywodraethwyr i 
gyflwyno eu gwaith dros y tymor. Roedd 
yn hynod ddiddorol clywed am yr holl 
bethau mae pob cyngor wedi’i wneud. 
 
Glanllyn 

Aeth criw o ddisgyblion blwyddyn 6 i 
Wersyll yr Urdd Glanllyn y mis hwn. 
Cafodd pawb amser bendigedig yn 
ymuno yn y gweithgareddau ac yn 
gwneud ffrinidau newydd o ysgolion y 
clwstwr. Roedd rhannu bws gydag Ysgol 
Castellau yn gymaint o hwyl. 
 
Ymweliad Bardd Plant Cymru 

Daeth Nia Morais i gynnal gweithdy 
gyda disgyblion blwyddyn 6 y mis hwn. 
Roedd y disgyblion wrth eu boddau’n 
cyfansoddi cerdd am Bontypridd a 
rhannu eu syniadau creadigol. 
 
Cwis Dim Clem  

Roedd 4 o ddisgyblion blwyddyn 6 yn 
fuddugol yn y gystadleuaeth Cwis Dim 
Clem a gynhaliwyd gan Fenter Iaith 
RhCT. Roedd dwy ysgol yn cystadlu yn 
eu herbyn, sef Ysgol Garth Olwg ac 
Ysgol Abercynon. Ymlaen â ni i’r rownd 
nesaf.  
 
Disgo Santes Dwynwen 

Cafodd ddisgyblion o flynyddoedd 5 a 6 
brynhawn bendigedig yng Nghlwb y 
Bont yn y disgo i ddathlu Dydd Santes 
Dwynwen. Mae yna dipyn o dalent 
dawnsio yma yn Ysgol Evan James. 
Diolch am y gwahoddiad.  
 
Pêl-droed RhCT 
Llongyfarchiadau i dîm pêl-droed yr 
ysgol am gyrraedd rownd derfynol 
cystadleuaeth Rhondda Cynon Taf. 
Camp a hanner! Edrychwn ymlaen at 
glywed eu hanes yn y dyfodol. 
 
Croeso i’r plant cyn-feithrin 

Ym mis Ionawr, croesawom 12 o 
ddisgyblion cyn-feithrin i’r ysgol bob 
prynhawn. Maent wedi ymgartrefu’n 
wych yma. 

Coed Nadolig 
Bu’r disgyblion yn brysur cyn y Nadolig 
yn gwneud addurniadau i'w hongian ar 
goed Nadolig pren a wnaed allan o hen 
baledi. Cafodd pob grŵp blwyddyn goeden 
i’w haddurno. Diolch yn fawr i Colin 
Belward, o Elusen Hamdden Creigiau, am 
ofyn i ni addurno’r coed ac am eu 
harddangos o amgylch y pentref dros y 
Nadolig. 

Twrnamaint Pêl-rwyd 
Llongyfarchiadau i’r Tîm Pêl-rwyd 
Cymysg am chwarae mor arbennig yn 
Nhwrnamaint yr Urdd yng Nghanolfan 
Chwaraeon Talybont. Roedd Mrs Hussey 
yn falch iawn o’u hymdrechion a’u 
llwyddiant! Rydyn ni'n hynod falch 
ohonoch chi i gyd - da iawn! 

 Cyngherddau Nadolig 
Llongyfarchiadau i'n holl ddisgyblion ar 
gyngherddau Nadolig gwych ym mis 
Rhagfyr. Roedd pawb a fynychodd  wedi 
mwynhau’r perfformiadau. 
 
Perfformio i’r Gymuned Leol 
Ym mis Rhagfyr perfformiodd y 
disgyblion ganeuon o’u sioeau Nadolig i 
aelodau o'r gymuned leol. Roedd aelodau 
'Clwb y Dwrlyn', 'Merched y Wawr', 
‘Creigiau Companions’ a'r ‘WI’ wedi 
mwynhau’n fawr ac maent yn edrych 
ymlaen at ymweld â ni eto cyn bo hir. 

Ras Traws Gwlad yr Urdd 
Cystadlodd Jacob, Dosbarth 6, a Robin, 
Dosbarth 5, yng nghystadleuaeth Traws 
Gwlad yr Urdd ar 
Gaeau Llandaf, 
Pontcanna yn 
ddiweddar. 
Rhedodd y ddau yn 
ardderchog a daeth 
Jacob yn ail yn y 
ras i fechgyn 
Blwyddyn 5 a 6. 
Ardderchog Jacob a Robin - rydym yn 
hynod falch o’ch llwyddiannau. 
  
Clwb Celf 
Gwerthodd aelodau Clwb Celf Blwyddyn 5 
eu haddurniadau Nadolig hyfryd wrth 
glwyd yr ysgol yn ystod wythnos ola’r 
tymor. Gwnaethant elw o £144 - gwych.  
Diolch i bawb a gefnogodd eu menter. 

Afalau Calennig 
Ar ddechrau’r tymor newydd bu’r 
Dosbarth Derbyn a'r Reception Class yn 
creu Afalau Calennig i ddathlu'r hen 
Flwyddyn Newydd Gymreig. Aethant o 
gwmpas yn ysgol i ddymuno Blwyddyn 
Newydd Dda i bawb! 
  
Fferm Cefn Mably 
Aeth disgyblion y Dosbarth Derbyn a’r 
Reception Class i Fferm Cefn Mably fel 
sbardun i’w ymholiad newydd - ‘Mae gan 
y Derbyn Fferm, Hei-a-hei-a-ho.’ Roedd 
pawb wedi mwynhau’r diwrnod yn dod i 
adnabod yr anifeiliaid. Roedd eu 
hymddygiad yn wych drwy’r dydd - 
ardderchog blantos! 

Erthyglau Hawliau Plant 
Roedd aelodau’n Cyngor Ysgol a Hawliau 
Plant wedi cyfarfod i drafod pa Hawliau 
Plant yr hoffent i'r ysgol ganolbwyntio 
arnynt y tymor hwn. Penderfynon nhw ar 
Erthygl 17 sy'n dweud ' bod gennym hawl i 
allu cael gafael ar wybodaeth, yn enwedig 
o'r cyfryngau." Dewison nhw Erthygl 27 
hefyd, sy'n dweud 'mae gennym hawl i allu 
cael safon byw ddigonol'. Bydd y 
disgyblion yn trafod yr hawliau hyn yn eu 
dosbarthiadau y tymor hwn. 
 

Gweithdai Ynys Echni 
Ymwelodd Sarah, o Ynys Echni, â 
disgyblion Blwyddyn 6 i siarad am newid 
hinsawdd a chynaliadwyedd ar Ynys 
Echni. Fe wnaethant archwilio ynni 
adnewyddadwy a gwneud melinau gwynt. 
Ymwelodd Sarah â disgyblion Blwyddyn 1 
i siarad am sut rydym yn gofalu am ein 
traethau. Dysgon nhw hefyd am gylch 
bywyd creaduriaid y môr. Dychwelodd 
sarah i’r ysgol i weithio gyda'n disgyblion 
Blwyddyn 5. Dysgon nhw am aberoedd, 
dŵr ffres a dŵr halen, sut mae adar ac 
anifeiliaid yn addasu i'w cynefinoedd a 
chynaliadwyedd. Roedd pawb wedi 
mwynhau'r gweithdai yn fawr. Diolch 
Sarah! 
  
Côr Only Kids 
Aloud 
Yn ddiweddar cafodd 
Poppy a Nel, 
Dosbarth 5, glyweliad 
ar gyfer Côr ‘Only 
Kids Aloud’. Ymhen 
ychydig ddyddiau fe 
glywon nhw eu bod wedi bod yn 
llwyddiannus a'u bod wedi cael eu dewis i 
fod yn rhan o’r côr. Gwych ferched - rydyn 
ni mor falch ohonoch chi! 
  
Helpu Gwella Ein Cymuned Leol 
Fel rhan o’u hymchwiliad ar 
gynaliadwyedd adnoddau a newid 
hinsawdd cynhaliodd disgyblion Dosbarth 
6 arolwg i gasglu data ar sut y teithiodd y 
cwsmeriaid sy’n ymweld â Tesco yno. 
Byddant yn defnyddio'r data a gasglwyd i 
gwblhau gwaith Rhifedd. Fe wnaethant 
hefyd gymryd rhan mewn gweithred 
barchus i berswadio'r trigolion lleol i helpu 
i wella llygredd yn yr ardal leol. Diolch i 
bawb a atebodd gwestiynau'r disgyblion. 
  
Plantasia 
Ymwelodd disgyblion Dosbarth 4 a Class 
4 â Sŵ Drofannol Plantasia yn Abertawe. 
Roedd pawb wedi mwynhau dysgu mwy 
am anifeiliaid y goedwig law. Roedd eu 
hymddygiad yn ardderchog drwy'r dydd - 
da iawn Blwyddyn 4! 

Disgyblion y Feithrinfa a'r Derbyn yn 

diddanu trigolion y gymuned 

acapela Pentyrch 

   Cinio Tei Du 
 
Cynhelir Cinio Tei Du gydag adloniant gan Elin Fflur nos 
Sadwrn, 17 Chwefror yng Ngwesty’r Fro. Bydd byrddau o 10, 
£75 y pen. Does dim rhaid prynu fesul bwrdd. Rhowch wybod 
os ydych chi am gael tocynnau. Mae modd eu prynu ar wefan yr 
Eisteddfod ond dw i hefyd yn hapus i gymryd archebion.   
 

Helen Prosser  
Cadeirydd Eisteddfod 2024 

Dosbarth 6 yn barod i berfformio'u Sioe Nadolig! 

 TAITH ‘HELO CYW’ 
Daeth Taith ‘Helo Cyw’ i’r ysgol i ddiddanu disgyblion y Dosbarth 
Derbyn a Dosbarth 1. Cafodd pawb hwyl a sbri yn canu a dawnsio. 
Am sypreis hyfryd I’r plantos!  
  

Diwrnod Ymwybyddiaeth o Bengwiniaid 
Bu Dosbarth 5 a Class 5 yn cymryd rhan mewn Diwrnod 
Ymwybyddiaeth o Bengwiniaid. Buon nhw’n cario 'wyau' ar eu 
traed, hela swigod fel cril/pysgod, osgoi orcaod a hel 
'cherrig' (conau) i wneud nyth. Mae bywyd pengwin yn brysur 
iawn! 

Ysgol Creigiau (Parhad) 

Dilwyn Young Jones, Martin Huws ac Alwyn Harding Jones 

Lansio Llyfr am Llong-ddrylliad 

Yn yr Eglwys Norwyaidd, Bae 

Caerdydd, lansiwyd llyfr Alwyn Harding 

Jones am anturiaethau Cymro ifanc ym 

Moroedd y De. Mewn sesiwn holi ac 

ateb gyda dyfyniadau wedi eu darllen 

gan Dilwyn Young Jones cafwyd cefndir 

i hanes y llyfr am daid Alwyn Harding 

Jones oedd yn llongwr deunaw oed ar yr 

Inverness. Achubwyd y criw o’r 

llongddrylliad a threuliasant 46 diwrnod 

ar ynys bellennig Rapa ym Môr y De.   

Rapa. Gwasg Carreg Gwalch. £8.50  

Gwilym Bowen Rhys 
8yh, 21 Mawrth 

 

Tocynnau: acapela.co.uk 

Menter 
Iaith  

Rhondda 
Cynon  

Taf 

Cwis Dim Clem 
Cynhaliwyd rowndiau lleol cyntaf Cwis 
Dim Clem y Mentrau Iaith ym mis Ionawr. 
Cwis ar gyfer disgyblion Blwyddyn 6 yw’r 
cwis ac rydym yn gwahodd tîm o bedwar 
disgybl o bob ysgol Gymraeg yn y sir i 
gymryd rhan yn rhithiol. Eleni, roedd 9 
ysgol wedi cofrestru gan gynnwys Ysgol 
Llantrisant, Ysgol Llanhari, Ysgol Heol y 
Celyn, Ysgol Evan James, Ysgol Pont Siôn 
Norton ac Ysgol Garth Olwg. Da iawn i 
bob un o’r timoedd, roedd y rowndiau’n 
ofnadwy o agos!  
   Llongyfarchiadau i Ysgol Heol y Celyn, 
Ysgol Evan James ac Ysgol Llwyncelyn 
fydd yn mynd ymlaen i’r rownd nesaf ym 
mis Chwefror. Bydd y tîm buddugol wedyn 
yn mynd ymlaen i gynrychioli’r sir yn y 
rownd rhanbarthol gyda’r Mentrau eraill. 
Pob lwc a diolch yn fawr i’r ysgolion sydd 
wedi cymryd rhan eleni!  
  
Prosiect Cwilt Menywod Rhondda 
Cynon Taf 
Ar drothwy’r Eisteddfod yn Rhondda 
Cynon Taf, rydym yn bwriadu gweithio 
mewn partneriaeth â Merched y Wawr i 
drefnu a chynnal gweithgareddau/
digwyddiadau trwy gyfrwng y Gymraeg 
sy’n ymchwilio ac yn dathlu hanes 
menywod Rhondda Cynon Taf. Mewn 
cyfres o weithdai cymunedol rydym yn 
bwriadu creu cwilt i ddathlu’r menywod 
yma. 
   Cawson ni ein hysbrydoli i greu cwilt gan 
hanes Cwiltwyr y Porth - un o chwe grŵp 
cwiltio a sefydlwyd gan y Biwro 
Diwydiannau Gwledig i adfywio’r grefft o 
gwiltio yng nghymoedd dirwasgedig de 
Cymru. Sefydlodd y Biwro Diwydiannau 
Gwledig gynllun ym 1928 i annog 

diwydiannau crefftau bychain mewn 
ardaloedd difreintiedig. Daeth tystiolaeth a 
gasglwyd yn ystod y 1920au gan Mavis 
FitzRandolph ar ran y Biwro i’r casgliad 
bod yr ychydig cwiltwyr pentref oedd ar ôl 
yn ne Cymru yn cynhyrchu gwaith o 
ansawdd gwael, ond bod modd eu gwella 
gyda deunyddiau a chymhellion ariannol 
gwell. 
   Mewn ymateb i hyn, sefydlodd y Biwro 
nifer o ddosbarthiadau cwiltio yng 
nghymoedd diwydiannol de Cymru, yn 
cael eu haddysgu gan gwiltwyr mwyaf 
medrus yr ardal. Sefydlwyd dosbarthiadau 
mewn chwe chanolfan: yn y Porth yn y 
Rhondda, Abertridwr, Merthyr Tudful, 
Sblot yng Nghaerdydd, Blaenau ac 
Aberdâr. 
   Ym mis Rhagfyr, ymwelon ni ag 
Amgueddfa Cwm Cynon i ddechrau cael 
syniadau ac ysbrydoliaeth ar gyfer y 
prosiect a dysgu am hanes rhai o fenywod 
yr ardal. Hoffwn ni ddiolch yn fawr iawn i 
staff a gwirfoddolwyr yr amgueddfa am y 
croeso cynnes ac am brynhawn difyr iawn. 
Os nad ydych chi wedi ymweld ag 
Amgueddfa Cwm Cynon eto, mae’n rhaid i 
chi wneud. Mae’n amgueddfa hyfryd. 
   Os oes diddordeb gyda chi ddysgu mwy 
am y prosiect neu os oes gyda chi syniad 
am hanes menyw o’r ardal rydych chi’n 
meddwl y dylai ymddangos ar y cwilt, 
cysylltwch â marged@menteriaith.cymru    
 
Addysg Oedolion a Rhaglen Lluosi 
Dros y misoedd nesaf bydd y Fenter yn 
cynnig rhaglen o sesiynau addysg oedolion 
a hefyd cyrsiau fel rhan o’r rhaglen 
newydd Lluosi. Mae Lluosi a ariennir gan 
y llywodraeth, trwy Gronfa Ffyniant 
Gyffredin y DU, i helpu oedolion 19+ i 
wella eu sgiliau rhifedd. Mae sgiliau 
rhifedd da yn hanfodol yn y gweithle ac yn 
eich bywyd bob dydd. Bydd y Fenter yn 
cynnig amrywiaeth o gyrsiau fydd yn helpu 
magu sgiliau rhifedd wrth ddysgu trwy 
hwyl. Bydd rhywbeth at ddant pawb 

gobeithio. Cadwch olwg ar ein cyfryngau 
cymdeithasol am y wybodaeth diweddaraf! 
 
Hysbysebu Digwyddiadau a Grwpiau 
Cymraeg yn y Sir 
Ydych chi'n trefnu digwyddiad neu 
weithgaredd Cymraeg yn y sir? Boed yn 
ddigwyddiad codi arian at yr Eisteddfod 
neu’n grŵp sy’n cwrdd yn wythnosol, mae 
Menter Iaith Rhondda Cynon Taf yma i 
helpu chi hyrwyddo eich digwyddiadau 
Cymraeg.   
   Gallwn ni hysbysebu eich digwyddiadau 
ar dudalennau Beth sy’ ‘mlaen? ein gwefan 
a thrwy ein rhestr e-bost a chyfryngau 
cymdeithasol.  
   Rydym yn rhannu rhestr o 
ddigwyddiadau ar ddechrau pob mis felly 
anfonwch unrhyw ddigwyddiadau erbyn y 
25ain o bob mis i gael eu hysbysebu y mis 
canlynol. 
   Hysbysebwch eich digwyddiad trwy 
gwblhau’r ffurflen ar ein gwefan neu e-
bostiwch marged@menteriaith.cymru  
 
Swyddi Clybiau Carco  
Hoffech chi ymuno â thîm sy’n darparu 
gofal ar ôl ysgol drwy gyfrwng y 
Gymraeg? Mae Menter Iaith Rhondda 
Cynon Taf yn edrych am staff ar gyfer ein 
Clybiau Carco. Rydym yn hysbysebu’r 
cyfleoedd gwaith isod: 
Arweinydd Clwb Carco Garth Olwg 
Arweinydd Clwb Carco Llanhari 
Dirprwy Clwb Carco Garth Olwg 
Gweithwyr Chwarae ar gyfer Clybiau 
Carco Garth Olwg, Llanhari, Llwyncelyn 

   Os oes diddordeb gyda chi ddysgu mwy 
am y swyddi, cysylltwch â 
lisa@menteriaith.cymru  
   Gallwch chi danysgrifio i’n rhestr e-bost 
yma: www.menteriaith.cymru/tanysgrifio-
subscribe 
Facebook: @MenterIaithRhCT 
Twitter: @MenterIaithRhCT 
Instagram: @menter iaithrhct 
Gwefan: www.menteriaith.cymru  
E-bost: post@menter iaith.cymru  

Diwrnod Santes Dwynwen 

Dathlwyd diwrnod Santes Dwynwen drwy 
gynnal nifer o weithgareddau celfyddydau 

mynegiannol a gwaith sgiliau digidol.  

Mwynhau gyda Siani Sionc 

Diolch yn fawr i Siani Sionc am ddod i 
ddiddanu plant Cam Cynnydd 1 a 2. Roedd 

pawb wedi mwynhau ymuno i ganu’r 
caneuon a dilyn y symudiadau. Casglwyd 
£72 tuag at apêl  Eisteddfod 24 Tonyrefail 

a Gilfach Goch.  

Dathlu’r Hen Galan 

Diolch i blant Blwyddyn 2 am dywys y 
Fari Lwyd o amgylch yr ysgol i groesawu’r 

Hen Galan. Roedd yn rhan o 
ddigwyddiadau i gynnal y traddodiad 
Cymreig yn yr ysgol. Buodd y plant yn 

brysur hefyd yn creu perllannau o frigau ac 
afalau.   

Nofio 

Llongyfarchiadau 
anferthol i Alyssa o 

Flwyddyn 6 ar ei 
llwyddiant ysgubol 
mewn twrnament 

nofio yn ddiweddar. 
Llwyddodd i ennill 
2 fedal aur, 2 fedal 

arian a 3 medal 
efydd. Mae Alyssa 
yn rhan o sgwad 

nofio Rhondda Cynon Taf. 

Sioeau Nadolig 
Diolch yn fawr i’r holl blant a staff yr 
ysgol am eu gwaith caled yn paratoi ar 

gyfer sioeau a gwasanaethau Nadolig 
eleni. Cyflwynodd y dosbarthiadau 
Meithrin a Derbyn - Stori’r Geni tra hanes 

Jac a’r Goeden Ffa gafwyd gan blant 
blwyddyn 1 a 2. Diolch yn fawr i Eglwys 
Dewi Sant Tonyrefail am y croeso cynnes i 

ddisgyblion blwyddyn 3 i 6 a ddathlodd y 
Nadolig gyda gwasanaeth carolau. 
 

Siôn Corn 
Er ei fod yn hynod o brysur llwyddodd 

Siôn Corn i ddod i ymweld a’r plant gyda 
tocyn anrheg i bob dosbarth. Bydd y plant 
yn dewis beth i’w brynu ar gyfer eu 

dosbarthiadau. 

Ymweliadau 
Bu plant Blwyddyn 1 a 2 ar drip i Theatr y 

Sherman i wylio  sioe Nadolig Hansel a 
Gretel. Cafodd pawb amser wrth eu 
boddau yn gwylio’r sioe. 

Jac a'r Goeden FFa Sioe Nadolig Bl 1 a 2 

Gwasanaeth Carolau Disgyblion  

Blwyddyn 3 i 6 

Sion Corn gyda Blwyddyn 1 

Bl 5 a 6 yn ymarfer sgiliau iaith arwyddo 

Fel rhan o brosiect technoleg ysgol gyfan 

bu’r disgyblion yn brysur yn cynllunio a 
chreu addurniadau Nadolig i’w gwerthu yn 
ein Ffair Nadolig. Bu’r prosiect yn 

llwyddiant mawr ac fe wnaeth pob 
dosbarth elw wrth werthu eu cynnyrch. 
Diolch i ‘Ffrindiau’r Ysgol’ am drefnu’r 

amrywiaeth eang o stondinau a grotto Siôn 
Corn, ac i bawb am gefnogi. 

Gwersi Iaith Arwyddo a Sgiliau Achub 

Bywyd 
Diolch yn fawr i gwmni New Direction am 
drefnu gweithdai iaith arwyddo a sgiliau 
achub bywyd i ddisgyblion Blwyddyn 5 a 
6. Roedd y plant wedi dysgu llawer o 
sgiliau newydd defnyddiol a diddorol. 

Bl6 yn ymarfer sgiliau achub bywyd 

Blwyddyn 2 yn tywys y Fari Lwyd 

Cynnyrch Nadolig Dosbarth Blwyddyn 3 a 4 

Dosbarth Derbyn a Meithrin yn cyflwyno 

Stori'r Geni 

